
Heekɨatsiya
maatɨari mieme 
Xapa Tiˀaitaame ˀIitsɨkame Nɨˀaawaame Wararakaara Hauri Weekamepa ma-
yuyexeiya (UdeG) maatsi heyemekɨ tinákemekɨ tixaxataame tiheekɨataame 
piini ke tipaɨmetɨ mɨtiyukumaɨwa ˀiikɨ Wararakaara Hauri Weekamepa tipiini-
yarite, temawierimakamekɨ ˀiikɨ ˀeena nepiheekɨata ˀeena ˀiitsɨkáte memakáˀu 
wahɨxie Honorable Consejo General Universitario (HCGU) mɨyutérɨwa, mɨɨme 
ˀiitsɨkáte memɨteˀayeˀaxé tehɨritɨariekáte mepɨhɨkɨ, teyuˀɨḱitɨwaamete wahɨxie 
memɨyéˀu, teˀɨḱitaamete, maiyakamekɨ weewiyarika memɨteˀayexeiya, kuruuxi 
memɨtekumaɨwa metá kiekátaari memɨwarayexeiya, ˀAuxɨwirieka mieme ma-
yɨiya ˀanuyeheekɨákamekɨ maariiya mayeˀutse kanihɨkɨtɨni 2023 wiitaaritsie 
mieme. 

Wararakaara Hauri Weekamepa kanihɨkɨtɨni teɨtéri ˀukári metá ˀukítsi maiyát-
sie timieme ˀaixɨ mɨwatiyuruwa ˀuxaˀáwaaeie tinákemekɨ metehematetɨ, mete-
hakumaitɨ ́memɨteheyukumayɨiriwanikɨ tseepá hakeewa kiekari ke paɨmetɨ ma-
numanetɨka Karitsiku muyehane, mɨɨkɨ mɨmɨ ́ taame ˀeena Wararakaara Hauri 
Weekamepa teˀuuximayátaamete kanitayekátɨni tseepá ke ˀanékɨa tekateniˀɨḱi-
tani tsɨ xeikɨá kitá mɨtiwayutiˀɨḱitɨatɨre teˀayetetɨ tekapɨteˀɨḱita, mɨpaɨ tekateneu-
ˀiyaarini maatsi heyeme hakeewa waɨkawa mɨwareuyehɨwá tsɨ tekapanukawɨ. 
ˀAyumieme tɨma tsɨ tekapɨtaˀeirie waɨkawa maatsi tekatenikuˀiwawani ˀiitsɨka-
me hetsɨa tiita mɨtareuyehɨwá naime tetehexeiyatɨ rayeˀarɨkamekɨ temɨteˀɨḱita-
nikɨ ˀeena Wararakaara Hauri Weekamepa, ˀayɨwekatɨka taˀiitsɨkame kémɨkake 
tumiini kananayetuani Wararakaara Hauri Weekamepa mieme, maana mɨmɨ ́
ˀiikɨ waɨkawa rayeˀarɨkamekɨ mɨtiyukumayɨani kananiereni. Mɨɨkɨ tayeká kani-
hɨkɨtɨni ˀumá pai ˀuyeˀatɨkaime temɨtekumayɨani ˀɨḱitɨarikatsie timieme tanaitɨ 
teˀuuximayátaamete mɨpaɨ tekanaitɨkaní kiekari meyemane temepareewiekakɨ.

Heekɨatsiya maatɨari mieme 

Wararakaara Hauri Weekamepataari xeyunaime nepɨxeˀiníe tetapareewíetɨ 
maana tepetiˀuuweni ˀiikɨ ˀuuximayátsika temayexeiya kaˀuuxiweemekɨ kie-
kátaari tetewaˀɨḱitɨatɨ tinákemekɨ ˀuxaˀáwaarie temeyeˀuuweni, temeweerenikɨ, 
maaye ˀiyaarieya temehɨkɨkɨ metá mɨɨkɨ haxɨaya tateekuta mayexeikakɨ.

“Ke ne’a’iyaaritɨaka, ke tine’uuximayáka”

Dr. Ricardo Villanueva Lomelí 
Hauri Weekamepa Muˀú ˀIitsɨkame

Nierikatsie yuwaɨrétɨ tiita mɨtiyuwaune

1.	
Nierikatsie yuwaɨrétɨ
tiita mɨtiyuwaune
Wararakaara Hauri Weekamepa (UdeG) Wararakaara Hauri Weekamepa Me-
kiku ˀEtsitaarute ˀutaata muyemanetɨkátsie tau manuyeyeika Mekiku tenari-
pa tɨrɨkaɨyetɨ payuyeitɨa. Karitsiku kwieyaritsie naitsarie ri ki panuˀuitɨátɨka, 
hepaɨna teˀuuximayátaame pɨwarexeiya meyuwaɨriyame tukaari manuhane 
tinákemekɨ memɨtepata kɨɨmana kiekarípa ˀiyaari ˀaixɨ ˀanétɨ mɨyehaneni. Nait-
sarie ˀuyutamɨiriyaka yuki Hauri Weekamepa ˀanuˀuitɨatɨyaku, hiikɨ teemari 
kiekaritsíe Wararakaara Yetaápa memɨkakutei ˀapɨtá teewa memɨtáma mɨɨkɨ 
mepɨyɨwawe memɨteyuˀɨḱitɨaka. Mɨyátɨniketɨ yumɨiretɨ kiekátaari yuˀɨḱitɨari-
ka mepɨtiˀɨɨrárɨme metá maana meˀukuwaɨrétɨ ˀayeˀakamekɨ mepuyɨniutɨatɨwe 
ˀuuximayátsika maana hurawa yukie meyukwewirietɨ, tinakeme metepiitɨaríetɨ. 
Mɨpaɨ reuyuwaɨrétɨ pɨtiyɨane kename teewa mekatakɨkani, kiekari kayunuitani 
metá haweeri memɨkayɨaka tumiinikɨ, waɨká maatsi paˀeriwa kiekari haweeri 
ˀanékɨa mɨyuxeiyatɨka. 

Hauri Weekamepa UdG pɨyuweeriya teyuˀɨḱitɨwaame watɨrɨkariyatɨ ke hate 
maiyá memutaˀuuni memanunɨtsanikɨ hepaɨna pɨwaweeriya ke hate maiyá yei-
kiya memɨheiweˀerie. Mɨɨkɨ yunaime wanierika ya pɨtiwareunieritɨwa kiekari 
memeupareewikunikɨ maatsi waɨkawa memɨtaˀerieka hakeewa haweeri mɨre-
uteitɨ, hakeewa kiekari Karitsikupa hetemekɨ meyutɨrɨkariya ˀaixɨ ˀanékɨa yu-
tiˀeríetɨ tumiinitsie. ˀIikɨ xapa ˀuuximayátsika heekɨatsikayari pɨtiyukuxata ke 
mɨtiuyutiyuuri metá tiita mɨrayuyeˀatɨa 2023 wiyaritsie, hepaɨna tsiere pɨrayu-
xaxata tiita ˀakuxi mɨtiyuˀuunie  kɨmaana  mɨrayuyéˀatɨani ke tiˀaneme Hauri 
Weekamepa mɨtiwaune.



Ke mɨreyukumɨa Hauri
Weekamepa Witsari

Hauri Weekamepa 
Kuraaru Wararakaara Yetapa 

SEMS
Haika ˀɨkitɨarakapa
tsiere tɨɨriyámama

175 Kite haika
ˀɨkitɨarika

74 ˀEtsikwera
haika ˀɨkitɨarikapa

34 Kiekaripataari
40 Teewatari

101 Tɨɨriyámama
Haika ˀɨkitɨarikapa

08 Kiekaripataari
93 Teewatari

18 HAURI WEEKAMEPA KURAARU
CUAAD

CUCEACUCBA

CUCS

CUGDL

CUCEI

CUTLAJOMULCO

CUTLAQUEPAQUE

CUTONALÁ

Zapopan

Juanacatlán

Ixtlahuacán
de los Membrillos

SUV
Sistema de
Universidad virtual

Kwitɨwatɨni

CUCIÉNEGA

CUALTOS

CULAGOSCUNORTE

CUVALLES
CUCOSTA

CUCSUR

CUSUR

CUCHAPALA

AMG

de Zúñiga
Tlajomulco

CUCSH

2.	
ˀƗḱitɨarikapa tsiere
ˀɨḱitɨarika ya
tiyuheekwariyátɨ
Xeitaapari ˀ ɨḱitɨarikapa metá ˀ ɨḱitɨarika ya tiyuheekwariyátɨ ˀ ayukatetɨatɨ mɨrayu-
yeˀatɨanikɨ Hauri Weekamepa ˀuuximayátsikatsie tiyuterɨwátɨ Plan de Desa-
rrollo Institucional (PDI), heetsiena pɨtiyukwewie kename tinaketɨ metá ˀaixɨ 
ˀanétɨ ˀɨḱitɨarika yuyetuaka. ˀAyumieme, pɨtiyuwaɨríta mayuyexeiyanikɨ ˀɨḱitɨa-
rika ya tiyuheekwariyátɨ maana mɨ mɨireme metá naimime maiyá tsiere yeiyari 
yukaxeɨrietɨ, teyuˀɨḱitɨwaame wakuhaˀáritatɨ kiekarípa naitɨ tiita mɨranutineika 
hepaɨna tiita mɨtiyunuiwitsitɨane yuˀuuximayátsikakɨ memɨwimawenikɨ. 

2.1	 ˀƗḱitɨarika ke mɨtiyukuˀuuximayáta ya 
tiyuheekwariyátɨ 

Hauri Weekamepa ˀɨḱitɨarika mɨyuyétua 2023 wiitaaritsíe pɨˀinɨarikai 425 ˀɨḱi-
tɨarika ke mɨtiyukuwena ˀutɨárikayari, teiwarikɨ mɨtiuyutérɨwa programas edu-
cativos (PE). Taˀuuximayátsika mɨyukatsuutɨatsie ke mɨpaɨmekai hiikɨ ˀ i 45 paɨ-
memekɨ PE pɨyutimɨiriyáxɨ, tatsɨarí 11.8%. Ke mɨpaɨmekai 2019 wiyari hiikɨ, 
waɨkawa heheekwatɨ peuyuyepiexɨa, Tatari Weekápa 22 paɨmetɨ ya paɨtá Hauri 
Weekamepa 16 ˀinɨarítɨ mɨɨkɨ ˀɨḱitɨarika ke mɨtiyukuwena ˀutɨárikayari. Tsie-
re, kiekarípa ke mɨrakuˀane metá tiita mɨreuyewetsé tiyuˀɨɨwiyatɨ, Wararakaara 
Hauri Weekamepa, 17 paɨmeme heheekwame ˀɨḱitɨarika ke mɨtiyukuwena ˀu-
tɨárikayari putinuiwitsitɨa 2023 wiitaari, heetsiena kaˀinɨatátɨ maiyá mɨheekwa, 
hepaɨna yuˀɨɨwiiyatɨ ˀuuximayátsika ke ˀánenetɨ mɨreuyewetsé metá teyuˀɨḱi-
tɨwaame ke tiita memɨteyukwewirie rayeˀatɨwatɨ. 

ˀƗḱitɨarikapa tsiere ˀɨḱitɨarika ya tiyuheekwariyátɨ

Hepaɨna tsiere, ˀɨḱitɨarika mɨyuyétuatsie puyunɨitɨa ˀɨḱitɨarika ˀayehuutatɨ. ˀIikɨ 
ˀi, waɨká mɨmatiwa mɨtikuwimakɨ tihuutame tatsɨarí ˀɨḱitɨarika maiyá maana 
ˀɨḱitɨarikapa metá mɨrayuˀuuximayátsie, mɨɨkɨ naime pɨrakatetɨa tiita xapatsíe 
mɨreyutimamateke mɨrayukatérɨwani heekɨápa ya tiyɨanetɨ, mɨpaɨ tihuutátɨ mɨ-
tiyunɨɨká. Hauri Weekamepa CUTLAJOMULCO panuyeka ya ˀ aneme haikame 
ˀɨḱitɨarika ke mɨtiyukuwena ˀutɨárikayari mɨyexata, mɨɨkɨ pɨxatsiwa: ingenierías 
en Mecatrónica, Biotecnología tsiere Diseño Industrial

Ya paɨtá, UdeG hipame Hauri Weekamepa Mekiku kwieyaritsíe metá wáritaana 
pai tɨ muˀutɨká wahamatɨa niuki punɨ, teyuˀɨḱitɨwaame Tatari Weekápa tsiere 
Tsauríxikapa memutihu memɨyɨɨwawenikɨ memenukuweiya ˀ ɨḱitɨarika yuxewi-
riyátɨ mɨyuwena huutame ya mɨiremetsie Wararakaara Hauri Weekamepa.  ˀIikɨ 
wiitaari mɨyukuxatatsie, pɨyuˀinɨatáxɨ 9 ˀɨḱitɨarika ˀutɨárikayari mɨpaɨ reyuku-
xewiriyátɨ mɨɨkɨ ˀuyutinuiwitsitɨaka ˀauxɨwi kuraaru meutiˀuutɨká taɨtá tatsɨarí 
Centros Universitarios, mɨɨkɨ naukame pexeiya titulación ˀayehuhuutame.  

2.2	 ˀƗḱitɨarika ya tiyuheekwariyátɨ 

Manuparixɨtsie 2023 wiitaari, teˀuuximayátaamete ˀɨḱitɨarika memayexeiya 
Wararakaara Hauri Weekamepa mepɨyɨpaɨmekai 17,617 maiyá ˀuuximayátaa-
mete (8,051 ˀukári ya paɨtá 9,566 ˀukítsi). Kayuatɨ 2019 wiyari 2023 ˀatiˀatɨ,́ 
ke memɨyupaɨmekai ˀukítsi mérikɨ ta ˀukarí ke memɨyupaɨmekai mɨɨkɨ ˀukári 
waˀinɨari pɨtiˀɨɨríxɨ, mɨyátɨniketɨ 43% paɨmemekɨ meˀinɨatsíetɨ mepɨtikɨ 46% 
pai tɨ. Yunaitɨ ke memɨyupaɨme ˀ ɨḱitɨarika memɨˀuuximayá, meyumɨiretɨ 10,807 
(61.3%) meˀinɨarítɨ xexuíme ya yapaɨmeme xeikɨá asignaturas mepɨˀɨḱita xei-
kɨá; waˀutɨma mepetíˀu naimimekɨ xeitukaari ke mɨreuteteeretsie maiyá yeiki-
ya memayexeiya 2,784 (15.8%); waˀutɨa mepaheekɨá teˀɨḱitaamete xeitukaari 
ke mɨreuteteere ya memɨteˀɨḱita 2,022 (11.5%) meyupaɨmetɨ; técnicos ˀukári 
ˀukítsi xeitukaari ke mɨreuteteere ya memɨteˀuuximayá mepɨyupaɨme 1,148 
(6.5%), técnicos ˀukári ˀukítsi hixɨápa tukaari ˀutiˀakame xeikɨá memɨteˀuuxi-
mayá mepɨyupaɨme 476 (2.7%); teˀɨḱitaamete hixɨápa tukaari ˀutiˀakame xei-
kɨá memɨteˀɨḱita mepɨyupaɨme 370 (2.1%), ˀimatɨrieka, maiyá memɨyeikétɨwe 
hixɨápa tukaari xeikɨá ˀutiˀakamé mepɨyupaɨme 10 (.1%).

ˀƗ́kitɨarika ˀuuximayátsikayari tiuyuterɨwátɨ Programa de Formación para la 
Innovación Docente (PROINNOVA) pɨtitɨrɨkariya waɨkawamekɨ memɨteyunɨi-
tɨakakɨ metá naimetsíe memɨyuheekwariyanikɨ teˀɨḱitaamete, mepɨwaɨritɨárie 
maiyá heekwamekɨ, makina maiyaáya memɨmatenikɨ, metá heekwamekɨ ˀɨ-́
kitɨarika ke mɨtiuˀuuximayáta memetimamatekeni, tiyunakitsitɨatɨ kename 
teyuˀɨḱitɨwamete tinákemekɨ metehetimamatekeni, teekemekɨ metehetimai-
tɨkɨkátɨ metá witsi meteheutaˀeriwawetɨ. ˀIikɨ 2023 wiitaari, teˀɨḱitaamete 5,328 
meyupaɨmetɨ mepanutayatsarie PROINNOVA hetsíe. Ya paɨtá, teˀɨḱitaamete 
xeitukaari ke mɨreuteteere ya memɨteˀɨḱita mɨɨkɨ 2,903 meyupaɨmetɨ xapa perfil 
PRODEP hetsíe meputawaɨritɨarie, ˀiikɨ waɨritɨarika mepɨyetuiriyarɨwa ke hate 
teˀɨḱitaamete heekɨákamekɨ memanuyeyaxixɨ ˀ ɨḱitɨarika maiyátsie metá makina 
mayɨiyátsie, ˀayenaimime ˀɨḱitɨarika memɨyétua, yumaiyá memɨheekɨata, ˀɨḱi-
tɨarika yeikiya memɨyeweiya, xexúime wahetsɨa teyuˀɨḱitɨwame teɨtsiya memɨ-
yétua metá ˀɨḱitɨarika hepaɨtsita pareewiya memawautɨkɨka.

 ˀƗḱitɨaripa ‘ayutinetɨatɨ

ˀƗ́kitɨarika ˀuuximayátsikayari titewatɨ Programa de Estímulos al Desempeño 
Docente (PROESDE) pɨwareutaˀiyaarita ke hate memɨteˀɨḱitɨa xeikɨá, metá 
memɨteˀayeˀatɨwa ke mayetaitɨka niuki nɨˀaári yuhetsíe mɨrakatetɨa kename 

waˀuuximayátsika ˀanukuhuutani ˀɨḱitɨarika maiyá. ˀInierika manayene 2023 
wiitaaritsie mepɨyutiˀinɨatáxɨ 3,485 meyupaɨmetɨ teˀɨḱitaamete memɨtehawiya 
Hauri Weekamepa Witsarieyatsíe (Red Universitaria), mepupareewiya meˀinɨa-
rítɨ 2,903 teˀɨḱitaamete (83%): 999 wamaiyá ˀuˀinɨatsieka ya paɨtá 1,904 meyu-
paɨtɨ meˀakaˀutɨ perfil PRODEP

2.3	 ˀƗḱitɨarika huyeéya 

ˀEena ˀi 2023 wiitaaritsíe panuyunakixɨ 23,748 paɨmetɨ ˀiwáurika títulos 
mɨwayuyehurienikɨ, ˀaana 20,564 paɨmetɨ putiweewiya, mɨɨkɨ panuyɨne Wara-
rakaara Hauri Weekamepa tukaarieya ke mɨreuteewi hiikɨ ke mɨtíwayakɨ mɨiretɨ 
pɨyuyétua. Naitɨ ya paɨmetɨ títulos muyutiweewi 3.6% ˀinɨarítɨ bachillerato pɨ-
mieme, mɨɨkɨ ri ta 12.1% paɨmetɨ pɨmieme Tatari Weekápa tsiere Tsauríxikapa, 
ya pɨtá 84.3% reuhanakamekɨ Hauri Weekamepa pɨmieme. Ya mɨtiyɨnikɨ ˀɨḱit-
sika ˀayeheekɨátɨ pɨyutaweewi, mɨpaɨ yapauka título mɨwayetuiyanikɨ, maatɨa-
ri mɨreuteteerekai 68 tukaari ˀiikɨ ˀi xeikɨá pɨreuteteerekai taamámata tukaari. 
Pareewiya macro-proceso titewatɨ ˀanutahuuku yapauka putiweewiya, maatɨari 
manuyukuhurieni xapa rekuˀutɨ kename ya tiyɨni, wáritaana pɨyetuiyaxɨa maki-
na taɨtá yukaˀutatɨ PDF hetsíe hepaɨna XML; ˀutɨmaana título payukaˀutɨwakai 
ˀɨḱitaamete naime wamayɨítarika kitá, kwinatɨrieka, payukaxewiriyáxɨ xapa 
heekɨákametsie ˀaixɨ reyukuˀutɨátɨ heetsiena heutinɨtɨ ́código QR. 

Tukaari ˀinɨatametsíe 2024-A meputanakiˀeriwáxɨ 30,647 meyupaɨmetɨ hai-
kaˀɨḱitɨarikatsíe (bachillerato) memanutayaxékɨ, maana 19,472 meyupaɨmetɨ 
pepuˀɨaririxɨ ˀAtaxewime metsayari mukatetɨatɨ (semestre base) heetsíe mayuti-
netɨa 2023 wiitaari. Ke meyupaɨmetɨ memanutayaxíxɨ 65.5% meˀinɨarítɨ maana 
mɨ mepuˀɨarixɨ mepanutayatsarie 367 paɨmemetsíe grupos muyutiweewi, mɨɨkɨ 
pɨtiuyɨ 239 ˀetsikwera waɨkawa kiekari makúˀutsie, 106 paɨmetɨ yaakɨ mɨtiukie-
ta muˀutɨkátsie metá 22 heetsíe ˀetsikwera tsi mɨpepe hipame mɨrawiyatɨkatsie. 

ˀƗ́kitɨarikatsie teɨtsiya mayutinenetɨwa, 2023 wiitaari 84% teyuˀɨḱitɨwaamete 
memɨtehawiya Hauri Weekamepa Witsariéyatsie (Red Universitaria) meputeɨt-

sie yuˀɨḱitɨarika memɨtɨrɨkariyakɨ, hipátɨ mepanutayatsarie yuxexúitɨ ya meyu-
huhuutatɨ hipátɨ ta ˀameyupapaɨtɨ. Mɨɨkɨ mɨya meyupaɨmetɨ, 47% mepɨˀukít-
sitɨkai metá 53% ˀukári. Yuˀɨḱitɨarikatsie memupareewiya 236,792 mepaɨmetɨ 
2020 wiyaritsie, hiikɨ 2023 wiitaari mepayexɨri 282,218, mɨɨkɨ panuyɨne kena-
me meˀuyutimɨiriyáxɨ 20.9% (45,426) paɨmemekɨ.

 Teyuˀɨḱitɨwaamete me’ayetetɨ Haika ˀɨḱitɨarikatsíe no. 7

2.4	 ˀAyeˀakamékɨ tiyuweeriyátɨ

ˀUuximayátsika mɨyutimamateke ˀayeˀakamekɨ kiekarípa mɨyuweeriyani, pɨ-
tiyɨane 2023 wiitaari mɨyutiweewi mɨiretɨ ˀuuximayátsika pɨtiupareewixɨa 
mɨrayuyeˀatɨwanikɨ tiita mɨrayuyexeiya Objetivos de Desarrollo Sostenible 
(ODS) menutatetɨa kuruuxi Organización de las Naciones Unidades (ONU). 
Ke mɨreyukuˀuunie ke mɨtiˀaneni 2030 wiitaari maana yukawaɨrétɨ tiˀauxɨwime 
pɨranukuxei: Teɨtéri, Yurienaka, Mɨiritɨárika, ˀAixɨ ˀIyaaritɨarika metá Nɨitɨari-
ka. Xeexúimetsie pɨtiyumayɨita ke tiita yemekɨ mɨtiukatetɨatɨ ˀaixɨ ˀiyaari ˀanétɨ 
tukaari makamienikɨ, kiekátaari tinákemekɨ metamatɨ,́ yurienaka meˀɨwiyatɨ, 

tumiinitsíe tinákemekɨ meyuweeriyátɨ, ˀaixɨ ˀiyaari meyuxututɨatɨ metá yunaitɨ 
kiekari manumanetɨká meyupareewíetɨkaitɨ. Naitɨ payutinetɨa 3,349 ˀuuxima-
yátsika naitsarie Hauri Weekamepa Witsarieyatsíe . 

Yaxeikɨá tsiere, UdeG panuyeka ranking Times Higher Education (THE) Im-
pact 2023 tiuyúterɨwametsie. Memuyutaˀiwaxɨ mepaɨmetɨ 1,591 Hauri Wee-
kamepa ˀanuˀuutɨkaitɨ ́ kwie ke mɨnenatsie, maana UdeG 238 paɨmeriekatsíe 
pɨkáke. Ya paɨtá ta, Mekiku tiˀuutɨ muyutiˀinɨatáxɨ 20 paɨmetɨ maana ri ta hai-
riekatsie pɨkáke. 

Defensoría de Derechos Universitarios (DDU) kitaána payeneika ˀuuximayát-
sika titewatɨ Vive la Feria de Derechos Universitarios, heetsiena pɨtiyuwaune 
ˀiyaari tukaari mɨyehaneni, tinákemekɨ mɨtiyuxeiyanikɨ, yunaitɨmatɨ menɨitɨa-
ríetɨ, yaxeikɨá metexeiyarietɨ, neeni katiyuxeiyatɨ, maana tiyuwaɨrétɨ naanai-
márika mɨyuwapaka. ˀIikɨ puyukatsuutɨa 2022 wiitaari, mɨ ri ta 2023 wiyaritsie 
11 mil meyupaɨmetɨ teɨtéri mepuˀɨarixɨ 9 xeɨritsikatsíe. Xexúitɨ mɨɨkɨ xeɨritsika 
Feria de Derechos Universitarios payutinetɨaxɨa mɨirikɨa Hauri Weekamepa 
kuraarutaana metá ˀetsikwerapa haika ˀɨḱitɨarika mayexeiyatɨkatsíe. Xeitukaari 
reuteteeretɨkaitɨ pɨrayutinetɨaxɨa waikáritsaata ˀɨḱitɨarika metá maiyá, yaxeikɨá 
witsi pɨtiutiyɨ yunaitɨ maana tewiwiyaamete memɨyukuxeɨrienikɨ ya memɨte-
kakɨnékɨ ˀiyaari tukaari memɨyeweiyatɨkɨnékɨ, metá memɨtehetimaitɨkɨkanikɨ 
xɨka kayuyeˀatɨwani teɨtéri waheitserie timieme.  

2.5	 Yuˀɨḱitɨarika meˀanunɨtsatɨ ˀuuximayátsika 
memɨkuwiwiya 

ˀImaatɨrieka wiitaari mɨkuxaxatsiwatsie mepuˀinɨatsie 72,087 meyupaɨmetɨ 
yuˀɨḱitɨarika memanunɨxɨa, ˀukári 59.4% meteheuhanatɨ ˀukítsi ri ta 40.6%. 
Yunaitɨ memanayekɨ, 2023 wiyaritsie, 15,337 meyupaɨmetɨ EGEL (Exámenes 
Generales de Egreso de la Licenciatura) mepuweewi, 5% waɨkawamekɨ me-
panuyeyaxíxɨ (TDSS) metá 68% metenaketɨ ˀaixɨ mepɨteˀuhapa (TDS). ˀIikɨ 
panuyɨne kename 73% mepaɨmetɨ meˀanutikɨ, 2019 wiyari heuyukaˀinɨatátɨ pu-
yutaweeriyáxɨ 18% memekɨ.

Ya paɨtá, ˀɨḱitɨarikaya ˀaixɨ ˀanétɨ muyuyeweiyanikɨ metá ke hate teyuˀɨḱitɨwaa-
mete memanayehu wahamatɨa mɨtiyukuxatanikɨ, Wararakaara Hauri Weeka-
mepa pexeiya ˀiwáurika tiuterɨwátɨ Experiencia Universitaria: Evalúa tu pro-
ceso, mɨɨkɨ meputiˀiwawiyarɨwa teyuˀɨḱitɨwaamete memanayenɨxɨaxime. 2023 
wiitaaritsie mepakaˀutsiekai 86,761 meyupaɨmetɨ ˀɨḱitɨarika memayenɨxime. 
ˀIwáurika muyutiweewitsie pɨreyutima kename 90.6% (27,153) meyupaɨmetɨ 
teyuˀɨḱitɨwaamete hipame mewarutaˀiniexɨawe memanutayaxekɨ ke ˀánene-
metsie ˀɨḱitɨarika memayetekai Wararakaara Hauri Weekamepa. Tsiere mɨɨkɨ 
ˀiwáurikatsie paheekɨárixɨ kename 82.2% waˀiyaari ˀaixɨ ˀanékai maana Hauri 
Weekamepa mɨya memɨteˀukɨkɨ; 15.5% mɨpaɨ meputíyua kename waˀɨḱitɨarika 
waɨkawa reuyewetɨ ́ratɨa, ˀimatɨrieka 2.3% ˀipaɨ meputíyua kename kwinie ˀaxa 
ˀanékai ˀɨḱitɨarika memɨyetuiriyarie. ˀIikɨ mɨya tiˀánenetɨ mɨraheekɨkɨare pɨtat-
sipareewie maana tekanierétɨ temɨtekupatani teyuˀɨḱitɨwaame ˀiyaarimekɨ ˀaixɨ 
memɨteheuˀerieka.

2.6	 ˀƗḱitɨarika ya tiyuyeweiyatɨ 

ˀUuximayátsika mayuyexeiya ˀɨḱitɨarika ya mɨtiyuweewiekakɨ mɨpaɨ pɨreu-
yukuˀitɨá kename teyuˀɨḱitɨwaame waɨkawa maatsi yumaiyá menɨitɨaka, tiita 
mɨtiwakunanaketsie tɨrɨkaɨyemekɨ meteˀanuyexexeiyátɨ, kɨɨmana waɨkawa 
memɨteyutiniɨtɨwanikɨ. Pɨtiyɨane 2023 wiyaritsie pɨyuyexa 759 paɨmetɨ ˀɨḱitɨa-
rika yakɨ reuteteeretɨkaitɨ maana ˀi Hauri Weekamepa Witsarieyatsíe, payuti-
netɨa 11 paɨmetɨ makuˀuutɨkátsie kuraaru. Mɨɨkɨ mɨiretɨ pɨrayexeiyakai makina 
maiyá tatsɨarí Tecnologías de la información (22.3%) paɨmetɨ, ˀutɨmaana tewi 
ˀaixɨ tiweeriyarika, Desarrollo personal, (17.9%) tsiere tumiini ˀuuximayátsika-
yari (16.1%). Wiyari 2023 mayexɨtsie, naime mɨɨkɨ ˀɨḱitɨarikatsie memuˀɨaririxɨ 
mepuˀinɨatsie 39,640 meyupaɨmetɨ, ˀukári 60.4% metá ˀukítsi 39.6%. 

2.7	 ˀƗḱitɨarika mɨyúnɨi 

Mɨrayuyeˀatɨwani ke mɨreukunierika Hauri Weekamepa, tatsɨarí teyuˀɨḱitɨwaa-
mete memɨyɨɨwawenikɨ yuˀɨḱitɨarika memɨyeweiyarɨmenikɨ tsepá hakeewatsie 
meˀitaˀuunieme. Ya ˀaimieme ˀɨḱitɨarika pɨyúnɨi titewatɨ Enseñanza incorpora-
da mɨpaɨ pɨreyukɨnɨtsá kename ki ˀɨḱitɨarika muˀuutɨká ˀiikɨ Hauri Weekamepa 
heetsíe rawiyatɨ mɨɨkɨ waxapáteyari yaxeikɨá timatiwani méxɨka rayeˀaká. Ya 
tiˀánenetɨ mɨtiyutinuiwitsitɨwa yumɨiretɨ memɨteyuˀɨḱitɨakakɨ xeikɨá pɨkatiˀane, 
hepaɨna tsiere pɨtiyɨane mɨyutɨrɨkariyanikɨ hipame kuruuxi manuˀuutɨká waha-
matɨa, meyunɨtɨ ́meyupareewíetɨ ˀɨḱitɨarika memɨyetuaka.

 Meuyepiya Kita mɨranuyuyexéxeiya Haika ˀɨḱitɨarikatsíe no. 14

Wararakaara Hauwerikamepa pɨwarayexeiya 55 meyupaɨmeme kuruuxite ˀɨ-́
kitɨarika memayexeiya, wayetuiríetɨ heekɨatsika tiyuterɨwátɨ Reconocimien-
to de Validez Oficial de Estudios (RVOE), haika ˀɨḱitɨarikatsie metá Hauri 
Weekamepa meˀuuximayátakame. Mɨya paɨmemetsíe, pɨyuyexata 67 paɨmetɨ 
ˀɨḱitɨarika ke mɨtiyuwena ˀutɨárikayari haika ˀɨḱitɨarikatsie, 3 tiyuˀuayetɨárika 
metá 81 Hauri Weekamepa. Tukaari ˀinɨnɨataametsie 2023-A teyuˀɨḱitɨwaame-
te mepakaˀukai meyupaɨmetɨ 30,871, mérikɨ ta 2023-B wiyaritsie mepɨtiˀɨɨríxɨ 
31,865 pepɨhɨkɨtɨkai.

2.8	 Waɨká mɨraheekɨá mɨrayuyeˀatɨa ˀƗḱitɨarikapa 
metá ˀɨḱitɨarika ya tiyuheekwariyátɨ

•	 Hauri Weekamepa ˀɨḱitɨarika mɨyuyétua 2023 wiitaaritsíe pɨˀinɨarikai 
425 paɨmetɨ ˀɨḱitɨarika ke mɨtiyukuwena ˀutɨárikayari, teiwarikɨ pro-
gramas educativos (PE). Mɨɨkɨ panuyɨne, taˀuuximayátsika mɨyukat-
suutɨatsie ke mɨpaɨmekai hiikɨ 45 paɨmemekɨ PE puyutimɨiriyáxɨ, 
tatsɨarí 11.8%

•	 UdeG ˀɨḱitɨarikayapa, 2023 wiyaritsie pɨyutinɨitɨa 17 ˀɨḱitɨarika ke 
mɨtiyukuwena ˀutɨárikayari heheekwatɨ, maana 10 Hauri Weekamepa 
mieme metá 7 Tatari Weekápa ya Tsauríxikapa mieme.

•	 Muyutanuiwitsitɨa pai tɨ 2023 wiitaari pɨtiuyukatsuutɨa yuyetuatɨ ˀɨḱitɨa-
rika ˀayehuutatɨ ˀɨḱitɨarika maiyá mɨɨkɨ ri maana mɨraˀɨḱitɨarienetsie metá 
xaɨtsíe mɨreuˀuuximayátsie pai tɨ. Hauri Weekamepa CUTLAJOMULCO 
panuyeka haikame ingenierías mɨpaɨ reyukuˀuuximayátaame yexatatɨ. 

•	 ˀEena ˀ i 2023 wiitaaritsie panuyunakixɨ 23,748 paɨmetɨ ˀ iwáurika tituru 
mɨwayuyehurienikɨ, ˀaana 20,564 paɨmetɨ putiweewiya, mɨɨkɨ panuyɨ-
ne Wararakaara Hauri Weekamepa tukaarieya ke mɨreuteewi hiikɨ ke 
mɨtíwayakɨ mɨiretɨ pɨyuyétua.

•	 Tiuyutixeiyaxɨaka metá ˀuuximayátsika ˀuyutaheekwariyaku pɨrayu-
yeˀatɨa yapauka mɨtiweewiwani mɨɨkɨ xapa títulos ya diplomas, maatɨari 
mɨreuteteerekai 68 tukaari ˀiikɨ ˀi xeikɨá peuyewetsé taamámata tukaari.

•	 Pɨyuyétua xapáte actas metá título makina taɨtá yukaˀuutátɨ PDF hetsíe 
hepaɨna XML, payukaxeɨriexɨa xapa heekɨákametsie ˀaixɨ reyukuˀuu-
tátɨ heetsiena heutinɨtɨ ́código QR.

•	 UdeG haika wiyari pɨreuteewi hairiekatsíe kawetɨ ranking Times Hi-
gher Education (THE) Impact 2023 tiuyúterɨwametsie. Tsiere huu-
tárieka memuyutaˀiiwaxɨ mepaɨmetɨ 1,591 Hauri Weekamepa ˀanuˀuu-
tɨkaitɨ ́kwie ke mɨnenatsie, maana UdeG 238 paɨmeriekatsíe pɨkáke, 91 
paɨmemekɨ pɨtiˀɨɨríxɨ. 

•	 Mepuyɨwekaxɨa 73% meyupaɨmetɨ teyuˀɨḱitɨwaamete memɨtetahayewarɨ-
me memanutikɨ memuweewiyarietsíe examen EGEL 2023 wiitaari. Heu-
yukaˀinɨatátɨ 2019 wiyari hiikɨ puyutaweeriyáxɨ 18% paɨmemekɨ.

3.	
Yeikiya metá makina
maiyákɨ waɨkawa
tiyuweewíetɨ
Makina maiyákɨ waɨká mɨtiyuweewie heetsíe timieme, Wararakaara Hauwe-
rikamepa (UdeG) mɨireme ˀuuximayátsika patinetɨa ya tinakitsitɨatɨ kiekarípa 
makina maiyá mayuyexeiyanikɨ, mɨɨkɨ tsɨ ke ˀánenetɨ maiyá Hauri Weekamepa 
mɨyunuiwitɨa neyukumaɨwani kiekarípa, kuruuxipa tumiini mɨwaˀuuximayát-
sie metá ki ˀ apapátɨ makinakɨ piiníte mitiyuweewie taɨtá. Wiitaari matitɨa maiyá 
yeikiwaamete ya memɨteˀuuximayá mɨiremekɨ waɨká mepuheekɨatáxɨ hehee-
kwame maiyá; yuˀuuximayátsika ˀutɨárikayari mepuheekɨatáxɨa naimetsie ti-
yukuxatatɨ; hipátɨ maiyá memɨyeikétɨwe mepanutahaxɨa ya katixaɨ ya mepɨ-
teˀayéˀu Sistema Nacional de Investigadoras e Investigadores (SNII) heetsíe. 
Hepaɨna, ya pɨtiutiyɨ teˀɨḱitɨwaamete maiyá yeikiya kwitɨwa memɨheiweˀerie-
kakɨ metá tsiere harerutsiya mɨwanakenikɨ. 

3.1	 Yeiyari yuwenatɨ heetsiena mɨyunuiwitɨaka 
heheekwatɨ ˀuuximayátsika 

Centros de Emprendimiento e Innovación (CEI) pɨtiuyumare kiitá hakeewa 
mɨtiyutiˀeniwa, mɨtiyutiweeriyá metá mɨtiwayutiteɨtsiwa wáritaana mɨyutuika 
yeiyari heheekwame ˀuuximayátsika mɨnuiwitsitɨane Hauri Weekamepa metá 
kiekarípa. Haika wiyari mɨreuteewi meuyuyepixɨa ˀiikɨ kiitá, ˀaana tɨtɨ ri pɨyu-
taweerítɨa 47.1% paɨmemekɨ, 2021 wiitaari 17 mɨpaɨmekai hiikɨ 2023 putipaɨ-
meríxɨ 25, mɨɨkɨ huutátɨ pɨyutinuiwitsitɨa 2023 wiyari, xewítɨ putákerie Escuela 

3. Yeikiya metá makina maiyákɨ waɨkawa tiyuweewíetɨ

Preparatoria Tonalá Norte xewítɨ ru ta Escuela Preparatoria Regional Tepatitlán 
de Morelos. 

Pɨtiyɨane 2021-2023 wiyari, CEI ˀuuximayátsikaya pɨtitɨa 88.3% paɨmeme-
kɨ teɨtsiya ˀɨḱitɨarika mɨyétua, mexi ri ta ˀɨḱitɨarika meˀanutayaxiketɨ yaakɨ 
mɨreuteteere ˀuyutimɨiriyáxɨ 117.6% paɨmemekɨ. 2023 wiitaaritsíe payutine-
tɨa 915 teɨtsiya ˀɨḱitɨarika (asesorías), 4 ˀɨḱitɨarika meˀanutayatsarɨwatɨ yaakɨ 
memɨteheuteteere (diplomados) metá 322 cursos tsiere talleres. Wiitaari ma-
natitɨa temɨkuxata, teyuˀɨḱitɨwaamete memutitɨrɨkariyarie heheekwame ˀuu-
ximayátsika memɨtinuiwitɨanikɨ meputimɨiríxɨ meputiˀaxɨa 33,248, ˀaikɨtsíe 
heuyukaˀinɨatatɨ pɨyutiˀɨɨráxɨ 76.4% paɨmemekɨ. Hepaɨna, 2023 wiitaari 250 
meyupaɨmetɨ Hauri Weekamepa memɨtehawiya mepanutayatsarie xapa mepu-
tahuritɨarie ˀitiweewieku Registro Nacional de Cursos de Capacitación basados 
en Estándares de Competencia (RENAC) heetsíe, metá tsiere Consejo Nacional 
de Normalización y Certificación de Competencia Laborales (CONOCER).

3.2	 ˀAyuyexeiyatɨ metá yuyexatatɨ maiyá yeikiya

Ki mɨyukuˀuitɨatɨka maiyakamekɨ weewiyarika muuwa mayuyexeiyanikɨ ya 
mɨyuyeikenenikɨ, 2023 wiitaaritsíe peyuxeiyakai 679 paɨmetɨ, mɨɨkɨ tsɨ, puyu-
tiˀɨɨráxɨ 30.8% paɨmemekɨ, wareuˀaikɨ 519 xeikɨá pɨpaɨmekai. Maana 64 paɨme-
tɨ pɨkuruuxitɨka, 136 kiitá mɨtiyuyeikene pɨhɨkɨ metá 479 paɨmetɨ kiíte pɨhɨkɨ 
muuwa pɨranuyexexeiya. 

Mekiku kwieyaritsie Hauri Weekamepa mɨkatiyuwiyatɨka manuˀuutɨká tixei-
yarɨwatɨ, maana UdeG yaxeikɨá huutáriekatsie pɨkáwe yumɨireme maiyá teyei-
kiwaamete pɨwarayeˀuitɨa Sistema Nacional de Investigadoras e Investigadores 
(SNII-CONAHCyT) hetsíe. 2023 wiyari, SNII memayeˀukai 1,976 mepɨpaɨ-
mekai, 488 mepɨyuˀinɨatatɨwe, 1,198 mepakaˀuxá Nivel I, 223 mepaɨmetɨ Nivel 
II, 59 ri ta Nivel III tsiere 8 ˀamepahu ˀuuximayátsikatsíe mepɨteˀuterɨwárɨwa 
Eméritos. Ya xeikɨá tsiere, Wararakaara Hauri Weekamepa pakaˀutɨa 402 paɨ-
meme maiyá yeikiya hipame Hauri Weekamepa wahamatɨa yuˀuuximayátɨ, 

mɨɨkɨ 228 paɨmetɨ Mekiku kwieyari wárita pai tɨ pɨyuweewie, ya paɨtá 174 
payuyexeiya Mekiku taɨtá.

 Ranuyuyexexeiyatɨ CUCEI kuraru ta

Mutaparixɨ 2023 wiitaari, UdeG puˀinɨatáxɨ 593 paɨmeme ˀɨḱitɨarika ˀuuxima-
yátaame waxeɨriya tiuyuterɨwátɨ Cuerpos Académicos (CA), 282 paɨmetɨ ˀaixɨ 
ˀakuxi pɨyutiyuruwa, 177 ˀinɨarítɨ ˀeetsiwa tɨkaaku ˀaixɨ peutiˀánene metá 134 
paɨmetɨ hɨrixɨá payeˀatɨka. Maiyá yeikiya ˀuuximayátaamete ˀiikɨ xeɨritsika 
hetsíe memayéˀu mepɨpaɨme 2,797. Mɨɨkɨ CA pakaˀutɨa 545 paɨmeme ˀuuxi-
mayátsika ˀutɨárikayari 1,188 ˀanutapaɨmeme maiyá mɨyuweewiene metá 264 
paɨmetɨ puheekɨatsie xaɨtsíe kuruuxi manuˀuutɨkátsie. 

Tukaaripa 2022-2023 wiitaaritsie pɨyuheekɨatáxɨ Secretaría de Educación Pú-
blica hetsíe 807 paɨmetɨ maiyá yeikiya ˀuuximayátsikayari taamámata maiyá 
ˀayepaɨmemetsie. Hauri Weekamepa Witsarieyatsíe ˀuyutinuiwitsitɨaka maiyá 
yeikiya ˀuuximayátsikayari tumiinikɨ mupareewiyaxɨa pakɨ 416 paɨmetɨ, mɨ-
yátɨniketɨ puyukumayɨa $131,201,941.23 ˀinɨári. Maiyá yeikiya ˀuuximayá-

taamete ˀukári ˀukítsi meyunɨtɨ ́ meputiweewi 143 paɨmeme ˀuuximayátsika 
ˀutɨárikayari hipame wahamatɨa ˀeena Mekiku kwieyaritsíe metá 36 paɨmetɨ 
pɨyutiˀuuximayátaxɨ Mekiku kwieyari wárita, kɨɨmana puyutiweewi 313 xapáte 
terɨwárɨwaame metá 2,214 ˀutɨárika. 

ˀAyumieme, pɨtiˀuuximayátsie teɨtéri mepɨteˀɨḱitɨarie maiyá yeikiya mema-
nukuweiyakɨ, 210 meyupaɨmetɨ teyuˀɨḱitɨwaamete mepuyekɨnixɨa maiyá 
memɨyeiketɨwe waheetsíe wahamatɨa memɨtetaˀuuximayátakɨ, 281 mepanuta-
haxɨa maiyá yeikiyapa memɨtepareewieni metá puyuyexá 674 paɨmetɨ pareewi-
ya teyuˀɨḱitɨwaame wahetsíe mieme yapauka maiyá yeikiya memɨkatsuutɨanikɨ. 
Mɨɨkɨ ri, Tsauri Weekápa memɨkaˀuuwa memɨniɨtɨarietɨwetsíe timieme, puyu-
timɨiriyaxɨ 303 ˀinɨarimekɨ ˀɨḱitɨarika ke mɨtiyuˀuuximayáta ˀakaˀutsietɨ Sistema 
Nacional de Posgrado (SNP) hetsíe. 

3.3	 Makina maiyá kɨɨmana waɨká 
mɨtiyuweewiekakɨ

ˀIikɨ wiyari mɨyukuxata, Instituto Mexicano de la Propiedad Industrial hetsɨa 
puyuheekɨatáxɨ heheekwame ˀiwáurika weewiyarikate ˀɨɨwiyarika xapátetsie 
mɨtiweewierekɨ, mɨɨkɨ, 13 patentes pɨhɨkɨ hepaɨna 8 modelos de utilidad, naitɨ 
Hauri Weekamepa tɨɨriyámama ˀukári ˀukítsi pɨwaweewiya. Xapa weewiyari-
kate ˀɨɨwiyarika mutiweewiyarie payexɨri 22 paɨmetɨ maana 16 patentes pɨhɨkɨ, 
4 modelos de utilidad metá 2 diseños industriales, meˀitiweewíeku 48 meyupaɨ-
metɨ maiyakamekɨ weewierikate memɨyeweiya. 

Puyutiweewi 4,237 paɨmetɨ ˀutɨárika mɨtiheekɨata tiita mɨtiyukaxexeiya maiyá 
yeikiyatsie. Maana, 2,509 utɨárika payukaxexeɨriwa xapa maikate memitixexei-
ya heetsíe; ya paɨtá, xapáte maiyakamekɨ weewierikate miwenarɨme UdeG pɨ 
60, heetsiena puheekɨatsie 1,001 ˀutɨárika ya mayetɨtɨ 1,309 meyupaɨtɨ meˀiti-
weewieku; ˀ iikɨ 18 paɨmetɨ xapáte terɨwárɨwaame pɨyukaˀuitɨa ˀ aɨxuwimeriekat-
sie waɨká makumatiwa maitɨárikatsie naitsarie kwie ke mɨnena yutaxexeiyátɨ. 

Mayutiheekɨatárɨme maiyá weewiyarika maana panuyekɨka ˀɨkítsika Ciencia 
UDG makaˀutɨarie pakaˀuutsie Instituto Mexicano de la Propiedad Industrial 
hetsíe. Ciencia UDG pɨtiheekɨata tiita mɨtiyuyeweewixime Hauri Weekamepa 
Witsarieyatsíe metá yutɨɨriyáma pɨwaheekɨata ke hate maiyakamekɨ weewiyarika 
memɨyeweiya ya ˀ i pɨtitanɨˀaawá ˀ iikɨtetsíe: Facebook, Instagram, X tsiere Youtube.

 Xapa heekɨatsikáyari “El lector científico. Vida e invenciones de José María Arreola”

Mayukumate maiyá weewiyarikatsie panuyetei xewítɨ titewatɨ podcast Hábla-
me de Ciencia (Maiyá weewiyarikatsíe tepɨtetixata) payuˀeniɨriɨkɨre Spotify 
metá Apple Podcast; xewítɨ ri ta pɨtitewá podcast Cosas de Sapiens (Sapiens 
heetsíe timieme) ˀiikɨ ˀi YouTube heetsíe pɨkáke maatɨari 10 yemekɨ waɨkawa 
memɨˀenierie memanuyeteitsíe, maiyá weewiyarika mekuxatatɨ. Yaxeikɨá tsie-
re, pamatiwani UdeG manutaha The Conversation Media Group mɨtiuyuteu-
karitatsíe internet heuyutapareewíetɨ mɨtiheekɨata maiyá weewiyarikate tsepá 
ke mɨˀane mixeiya pɨyɨwe. Mɨɨkɨ tsɨ maatɨarikɨ kuruuxi mekikutaanaka ˀeena 
muˀɨaririxɨ kanayaní, ˀayumieme The Conversation ES (España) hamatɨa xapa 
niuki meˀunɨka mepixɨrikixɨ.

3.4	 Waɨká maheekɨá tiita mɨrayuyeˀatɨa makina 
maiyá weewiyarikate hetsíe

•	 Mekiku kwieyaritsie Hauri Weekamepa mɨkatiyuwiyatɨka manuˀuutɨká 
tixeiyarɨwatɨ, maana UdeG ˀiikɨ 2023 wiyari yaxeikɨá huutáriekatsie 
pɨkáwe yumɨireme maiyá yeikiwaamete mɨwarayeˀuitɨa Sistema Nacio-
nal de Investigadoras e Investigadores (SNII-CONAHCyT) hetsíe. 

•	 Ke hate Sistema Nacional de Investigadoras e Investigadores (SNII) 
hetsíe memayeˀukai meˀutiˀinɨatsieka mepakɨ 1,976. ˀAikɨ 2022 wii-
taari heuyukaˀinɨatátɨ hiikɨ meputimɨiríxɨ 20.3% (1,642) paɨmemekɨ. 

•	 UdeG 2023 wiitaaritsíe, putiweewiyarie 22 xapa maiyakamekɨ weewi-
yarikate ˀ ɨɨwiyari maana 16 patentes pɨhɨkɨ, 4 modelos de utilidad metá 
2 diseños industriales. Mɨya reuteewitɨ 2019-2023, Hauri Weekamepa 
pɨkuxeɨrie 88 paɨmeme xapa maiyakamekɨ weewiyarikate ˀɨɨwiyari. 

•	 18 paɨmetɨ xapáte terɨwárɨwaame miweewie UdeG paheekɨariwa ˀau-
xɨwitɨ xapa kiyari waɨkawa mamatiwa Mekiku metá naitsarie; mɨɨkɨ 
pɨhɨkɨ: Sistema de Clasificación de Revistas Mexicanas de Ciencia y 
Tecnología del CONAHCyT, Scielo México, Redalyc, SCOPUS metá 
Web of Science. 

•	 UdeG panutaha The Conversation Media Group mɨtiuyuteukaritatsíe, 
mɨɨkɨ internet heuyutapareewíetɨ mɨtiheekɨata maiyá weewiyarikate 
tsepá ke mɨˀane mixeiya pɨyɨɨwe. ˀIikɨ maatɨariki kuruuxi mekikutaa-
naka ˀeena mɨˀɨɨari pɨyɨane, ˀayumieme The Conversation ES (España) 
hamatɨa xapa niuki meˀunɨka mepuxɨrikáxɨ. 

•	 2023 wiitaari, ˀɨḱitsika Ciencia UDG mɨtiheekɨata tiita mɨtiyu-
yeweewixime Hauri Weekamepa Witsarieyatsíe metá yutɨɨriyáma 
mɨwaheekɨata ke hate maiyakamekɨ weewiyarika memɨyeweiya, mɨɨkɨ 
pakaˀutɨarie pakaˀuutsie Instituto Mexicano de la Propiedad Industrial 
(IMPI) hetsíe, pɨtiheekɨata ˀinternet hetsíe https://cienciaudg.mx yaˀi 
Facebook, Instagram, X tsiere Youtube.

•	 ˀƗ́kitɨarika Tatari Weekápa tsiere Tsauri Weekápa ke mɨtiyuwena ˀutɨá-
rikayari puyutimɨiritɨa metá pakaˀutɨarie Sistema Nacional de Posgra-

do (SNP) CONAHCyT hetsíe. Metseri enero 2023 putiˀinɨatsie 274 
paɨmetɨ, wiitaari manunɨtsie diciembre 2023 pɨpaɨmekai 303 ˀɨḱitɨari-
ka Tatari Weekápa tsiere Tsauri Weekápa ke mɨtiyuwena ˀutɨárikayari 
ˀakaˀutɨarietɨ SNP. 

•	 2023 wiitaaritsíe paheekɨatsie 679 paɨmetɨ ki muyukuˀuitɨatɨka maiyaka-
mekɨ weewiyarika muuwa mayuyexeiyani: 64 paɨmetɨ pɨkuruuxitɨka, 
136 kiitá mɨtiyuyeikene pɨhɨkɨ metá 479 kiíte muuwa pɨranuyexexeiya. 
Hiikɨ tawarí 160 paɨmetɨ peyuxeiya, ˀaikɨ 2022 xeikɨá 519 pɨhɨkɨtɨkai. 

•	 Mayexɨtsie wiitaari 2023 pɨyuˀuximayákai 25 Centros de Emprendimien-
to e Innovación, kiitá mɨtiyutiˀeeniwa, mɨtiyutiweeriya metá mɨtiwayuti-
teɨtsiwa, 8 paɨmetɨ tawarí peyuxeiya ˀaikɨ 2022 xeikɨá 17 pɨpaɨmekai. 

•	 Meheukaˀinɨatsietɨ 2022 wiitaari, teyuˀɨḱitɨwaamete memutitɨrɨkari-
yarie heheekwame ˀuuximayátsika memɨtinuiwitɨanikɨ meputimɨiríxɨ 
76.4% paɨmemekɨ. 

•	 ˀUkári maiyá yeikeméte meputimɨiríxɨ, 21.7% paɨmemekɨ, Siste-
ma Nacional de Investigadoras e Investigadores (SNII) CONAH-
CyT hetsíe meˀakaˀutɨ. 2022 wiyaritsie ˀukári maiyá memɨyeikétɨwe 
mepɨˀinɨarikai 691, wiitaari 2023 mayexɨtsie 841 mepɨhɨkɨtɨkai. 

•	 Temaikáte Hauri Weekamepa tɨɨriyámama meputiweewi 4,237 paɨme-
tɨ ˀutɨárika mɨtiheekɨata tiita mɨtiyukaxexeiya maiyá yeikiyatsie.

•	 Podcast Háblame de Ciencia miˀuuximayáta UdeG tiyukwewirie-
tɨ kename ˀayukumaika maiyakamekɨ weewiyarikate, mɨɨkɨ 89,933 
paɨmexɨa puyuˀeni Mekiku, Estados Unidos, Colombia, España metá 
Costa Rica paɨmetɨ. Ya ˀ i ˀ i Spotify pɨwarukuxeɨri 3,252 ˀ iweweiyamete 
mɨ ri ta Apple Podcast hetsíe 1,318. 2023 wiitaari Apple Podcast Mé-
xico, pɨkáke podcast Háblame de Ciencia huutariekatsíe Social Scien-
ces ˀapaɨ ta ˀatahuutarieka Science mɨtiuyumaretsíe. 

•	 Mɨyemiekai 2023 wiitaari, UdeG podcast Cosas de Sapiens mɨˀuuxi-
mayá, putiweewi 54 paɨmeme ˀenierika maana maiyakamekɨ weewi-
yarikate mayukumaikákɨ, ˀutɨmaana taamámata meyupaɨmetɨ YouTu-
be hetsíe memanuyetei pɨwarutínɨi, mɨɨkɨ mɨ meteheekɨatátɨ heekwatɨ 
maiyá mɨyuweewie. 

4.	
Kiekarípa hetsíe
timieme ke mɨtiyɨane
ˀIikɨ xapatsíe naurieka xeitáapari katinakaˀuka ke paɨ mɨreikuweiya Wara-
rakaara Hauri Weekamepa Kiekarípa hetsíe timieme metá Tsauri Weekápa 
meutíˀu, maana paɨ mayetaine kename ˀuuximayátsika metá mayɨítarika xei-
kɨá katiyukuxata, pɨtá tsiere kename tinakemekɨ xapáte metetiweewiwa yunai-
tɨ teˀuuximayátaamete metekuxatatɨ ke memɨteˀuyemate ya tɨni mekuˀuuwátɨ, 
mɨxuawenikɨ ˀutɨárikayari waɨkawa tikuxatatɨkaitɨ takiekaritsie ke mɨtiutaine 
ya tɨni ke tiˀánenetɨ naanaimárika mɨtixuawe takiekarípatsie. 

4.1	 ˀƗḱitɨarika meuyuxeiyanikɨ

Wararakaara Hauri Weekamepa mɨtitewá ˀiitsɨkame katinipinieyatɨni, maana 
katinawiyatɨkaní waɨkawa ˀetsikwerate meˀuutɨka ˀeena Karitsiku kiekariya-
ritsie, tatsɨarí ˀetsikwera kaneˀutɨkaní 110 munitsipuyutsie, naitɨ ta tihɨɨkɨ 125 
munitsipiyute ˀeena Karitsiku kiekariyaritsie, mɨya tɨtɨ ri naime takiekari ke 
mɨtiutanieretɨka tekaneuneikani. ˀIikɨ ˀetsikwerate muyukuxata kanayeikani 
18 Hauri Weekamepa Kuraarutá, tsiere tipaɨme 7 Hauri Weekamepa maana 
mɨrawiyatɨka ˀiwamáma. Yaxeikɨá tsiere maana katinawiyatɨkaní 175 Hairie-
ka ˀetsikwerayari, tatsɨarí teemári yaakɨ memɨteˀukiraáwetsiixi memayeteitsie, 
mɨɨkɨ 175 ˀetsikwera muyukuxata kananutahuhuutáreni, tatsɨarí 74 ˀetsikwe-
ra mɨhɨkɨtɨka kiekari ˀemɨyeyeutsie meutiˀuutɨká, tipaɨme ta 101 tɨɨriyámama 
tatsɨarí teewa meutiˀuutɨká, yaxeikɨá tsiere kanixuaweni tepɨátsie xeikɨá memɨ-
teyuˀɨḱitɨa. Wiitaari manuyetɨa 2023-2024 mekaniutiˀinɨatsieni 335,538 teyuˀɨ-́
kitɨwaamete ˀiikɨ Wararakaara Hauri Weekamepatsie, maana kaniuyuheekɨáre 
kename 1.8% tiˀɨɨríxɨ ˀaixɨ wiitaari ke memɨyutipaɨmerekai, tatsɨarí kename 

4. Kiekarípa hetsíe timieme ke mɨtiyɨane

meˀutimɨiríxɨ hiikɨ, yaxeikɨá tsiere maana kaniuyuheekɨáre kename 15.1% me-
tiˀɨríxɨ teyuˀɨḱitɨwamete ˀiikɨ ˀiitsɨkame yumayɨiyarika mukatsuutɨatsie tatsɨarí 
(2019-2020). Mɨya tɨtɨ ri paɨ katiniyukunɨtsani kename 43,938 teyuˀɨḱitɨwaa-
mete hekwamete meˀutixuaweríxɨ ˀauxɨwime wiitari ˀanuyeyaku ˀeena Wara-
rakaara Hauri Weekamepa hepaɨtsita.

 Ke mɨtiuyutiyuruwa kíita xapa mɨwa’uutɨ

Wararakaara Hauri Weekamepa hepaɨtsita paɨ katinanuyɨneni kename ˀɨḱitɨari-
ka ˀ aixɨ ˀ aneme yetuaka yunaitɨ teyuˀɨḱitɨwame wahetsíe mieme tseepá hakeewa 
mɨreyuˀɨḱitɨa ya tɨni tseepá hakeewa meutimie. 2023 wiitaaritsie, meyupaɨmetɨ 
164,769 teyuˀɨḱitɨwaamete Hairieka ˀetsikwerayari memutihu mekateniyuˀɨ-́
kitɨakaitɨni ˀetsikweratetsie ˀaixɨ ˀaneme ˀɨḱitɨarika memɨyétua, tatsɨarí me-
makɨkakai 87.6% yunaitɨ ke memɨyutipapaɨmere teyuˀɨḱitɨwaamete. Yaxeikɨá 
tsiere 2023-2024 wiitaaritetsie, meyupaɨmetɨ 97.8% teyuˀɨḱitɨwaamete Tsauri 
Weekápa memayetei mekateniyuˀɨḱitɨakaitɨni ˀetsikweratetsie ˀaixɨ ˀaneme ˀɨ-́
kitɨarika memɨyétua. Metá tsiere ˀaana wiitaaritsie 2023 mekanaxaxatsiwani 
4,777 meyupaɨmetɨ Tsauri Weekápa  metá Tɨḱiwemepa memɨteyuˀɨḱitɨakai 

ˀetsikweratetsie ˀaixɨ ˀaneme ˀɨḱitɨarika memɨyétuatsie, tatsɨarí memakɨkakai 
65.4% yunaitɨ ke memɨyutipapaɨmere teyuˀɨḱitɨwaamete yatewa memutihu.   

2023-2024 wiitaariyaritsie, Wararakaara Hauri Weekamepa kaniwarakaˀu-
tɨakaitɨni 1,664 meyupaɨmeme teyuˀɨḱitɨwamete ˀeewikiekaríte kiekataari, 
mɨɨkɨ mɨya meyupaɨmetɨ memakaˀukakai, mekanihɨkɨtɨkaitɨni 889 ˀukári, 
yaxeikɨá tsiere 775 ˀukítsi, yunaitɨ ri ya memɨyutipaɨmeríxɨ ˀaana wiitaari me-
kanitiˀɨré 21.6% ˀaíkɨ ke memɨyutipaɨmerékai. ˀIikɨ teyuˀɨḱitɨwaamete ˀeewikie-
kátaari mekaniyɨmɨirekaitɨni Wixáritaari metá Nahuatsiixi, Wixáritaari 38.9 % 
memakɨkakai, ya pɨtá ta Nahuatsiixi 35.5% meteˀakɨkákai. Waˀutɨma ta metehe-
tiˀuuwékai Akatekotaari meyupaɨmetɨ 3.6%, yaxeikɨá tsiere Mixtecotsiixi 3.5% 
meteˀakɨkákai. ˀImaatɨrieka, Wararakaara Hauri Weekamepa katiniwaˀɨḱitɨaka 
28 ˀeewikiekátaari, metá tsiere 1,774 meteˀakɨkákai teyuˀɨḱitɨwaamete ˀeewi-
niuki memuniukatɨka, tatsɨarí 47.8% maatsi waɨkawa ˀaana wiitaari mekani-
tiˀɨré. Yaxeikɨá tsiere, 2023 wiitaaritsie meyupaɨmetɨ 6,088 teyuˀɨḱitɨwaamete 
memɨtekukuuye mekaniyɨakaitɨni, tatsɨarí memɨyɨakai 78.4% waɨkawa ˀaixɨ 
memɨkateheuneniere, yaxeikɨá tsiere memɨyɨakai 7% teyuˀɨḱitɨwaaméte yumaa-
máte ya yuˀɨkáte ˀaixɨ memɨkateˀuyuitɨwa, tsiere meteyupaɨmekai 4.3% waɨri-
yarika ˀɨt́ɨarika metá maiyá memetimamate. ˀAana wiitaari 2023 mepɨyɨakai 
6,088 teyuˀɨḱitɨwamete memɨtekukuuye, 2019 wiitaaritsie ta meteyupaɨmekai 
3,951, tatsɨarí paɨ mekuyɨne kename metiˀɨríxɨ 54.1%. 

4.2	 Wararakaara Hauri Weekamepataari 
teˀuuximayátaamete ke teewa memuyeˀatɨka.

2023 Wiitaariyaritsie mepuyutipaɨmeríxɨ 31,523 teyuˀɨḱitɨwaamete yuˀuuxima-
yátsikakɨ kiekari memakapareewi, tatsɨarí mayɨítarikaapa memayeitɨa, mɨɨkɨ 
mɨya memɨyupaɨme mekaniyɨakaitɨni 29,765 meyupaɨmetɨ teyuˀɨḱitɨwaamete 
yupareewiya memɨyétua ˀiitsɨkáte wahetsɨa, tatsɨarí; 66.2% memɨteˀutapareewi 
maana Hauri Weekamepa Witsari, yaxeikɨá tsiere meyupaɨmetɨ 12.6% yuma-
yɨiya meteyétua munitsipiyu meˀuutɨkátsie, yaxeikɨá 5% meyupaɨmetɨ teyuˀɨ-́
kitɨwaamete pareewiya meteˀuweewi ˀiitsɨkame Kiekarípa. Yaxeikɨá tsiere 

1,979 meyupaɨmetɨ pareewiya mepuweewi kiekari teewa memanetɨkátsie ya 
tɨni teɨtéri haweeri ˀanékɨa memɨyuxeiya wahamatɨa, mɨɨkɨ mɨya memɨtéˀuyuri 
meyɨnɨtɨ ́hipátɨ teɨtéri memɨteˀukapareewiku wahamatɨa yaxeikɨá xapa pareewi-
waametsie mekanierétɨ.   

ˀUuximayátsika muyuweewi kiekari memakapareewi, mekaniupareewiyani 
146,319 meyupaɨmetɨ teɨtéri haweeri ˀanékɨa memutetɨká ya tɨni tekwikwika-
te wakiyari mɨkaheutíˀutsie, ya tɨni ˀetsikwera mɨkaheuxuawetsie. ˀAana 2023 
wiitaaritsie mekaniupareewiyani 20,023 meyupaɨmetɨ teɨtéri ˀeewikiekátaa-
ri, yaxeikɨá tsiere metehakapareewiya 1,433 teɨtéri memɨtekukuuye ya tɨni 
memɨkameiwawe. Pareewiya mɨya meteˀuweewiwatɨ teyuˀɨḱitɨwaamete meka-
niuyɨˀɨɨwiya kename waɨkawa maatsi pareewiya reuyewetsé, ˀayumieme Wara-
rakaara Hauri Weekamepa xeíme xapa kanexeiyani titewakame Nos late vivir, 
maana paɨ mayetaine kename teɨtéri ke mɨˀane ya mɨraˀeriwani ˀ akapareewiyani 
xátsikakɨ, ya tɨni ˀutɨárikakɨ metá tsiere niuki ke mɨtiuweewieni xɨka pareewiya 
heuweewimɨkɨni. ˀAana wiitaari 2023 manuyetɨatsie 66 mexɨá xátsika pareewi-
ya kaniuyuweewieni, naitɨ ri 137,999 mayɨiya pareewiya kaniuyutiweewieni 
20,520 teɨtéri wahepáɨtsita mieme. Tatsɨarí 54 kuruniyate kaniutiˀixɨariyani 33 
munitsipiyutetsie, ˀimaatɨrieka ri mayɨiya pareewiya tiuyeˀaxɨa 357 kuruniya 
paɨmetɨ ˀeena Kariitsiku ˀetsitayuyaritsie. 

4.3	 Teɨtéri wanaanaimárika mɨkatixuawenikɨ, 
memɨpareewiyakakɨ, mɨxanetsiekakɨ metá 
muyukuxatanikɨ.

2023 Wiitaari manuyetɨatsie kaniuyutiweewieni 209 kiekátaari tiwamayɨi-
yatsie timieme, tatsɨarí muyukuxatanikɨ ke paɨ teyɨatɨ teɨtéri wanaanaimárika 
mɨkaxuawenikɨ, memɨpareewiyakakɨ metá muyukuxatanikɨ, maana kaniu-
tixuawere 170 cursos (81.3%) tatsɨarí mekananutayatsarieni 2,001 (55.1%) 
meyupaɨmetɨ teɨtéri, ˀutɨma ta tsiere tiutixuaweríxɨ 28 talleres (13.4%) maana 
ta metehanutayatsarie 531 (14.6%) meyupaɨmetɨ teɨtéri, yaxeikɨá tsiere Unidad 
Para la Igualdad (UPI) titewatɨ tiutiweewi 11 conferencias (5.3%) maana ta 

meteˀutiˀɨxatsitɨárie meyupaɨmetɨ 1,097 (30.3%) teɨtéri, tatsɨarí yunaitɨ meka-
nakɨkani 3,629 teɨtéri memɨteˀutixatɨárie naanaimárika hepaɨtsita timieme. 

Maatɨari meyuˀuitɨatɨkɨ teɨtéri wanaanaimárika muyukuxatatsie metá memɨpa-
reewiyatsie, kaniutixuaweré 827 xaneetsika ˀukári metá ˀukítsi wahepaɨtsita 
mieme, mɨɨkɨ xaneetsika xapatsíe kaneuyehatɨarieni titewakaku Protocolo para 
la Prevención, Atención, Sanción y Erradicación de la violencia de género en 
la Wararakaara Hauri Weekamepa (PPASE). Yaxeikɨá tsiere kaniuyuheekɨatá 
titewatɨ Unidad de Acompañamiento, maana mekanayeˀutɨkani teyuˀɨḱitɨwame-
te memɨteˀuyemate naanaimárikatsie timieme, tatsɨarí mɨɨkɨ memɨyɨa Federa-
ción Estudiantil Universitaria (FEU), ˀiikɨ ˀi Unidad de Acompañamientotsie 
mekanayeˀuka meyupaɨmetɨ 25 teyuˀɨḱitɨwamete naanaimárikatsie timieme 
memɨteˀuyemate UPI wapareewiekaku, mɨɨkɨ mɨya meyupaɨmetɨ mekaniyɨaka 
yunaime yuˀiwaáma teyuˀɨḱitɨwamete memɨwapareewie naanaimárika tsaata 
memuyuxeiya.

2023 Wiitaariyaritsie, Wararakaara Hauri Weekamepa ˀiwáurika kaniuweewie-
tɨyani yunaime teyuˀɨḱitɨwame wahetsɨa, memɨtehetimamatekenikɨ ke memɨ-
tekuˀeriwa metá ke meteyuxeika ˀukári, ˀukítsi ya tɨni teɨtéri yɨkɨ paɨtá memɨ-
tekúˀeriwa. ˀIikɨ ˀi ˀiwáurika kaniuweewieni UPI mɨtitewá, ya metekuˀeriwatɨ 
kename naanaimárika ya tɨni táweˀerika katixuaweni, yaxeikɨá tsiere mɨpaɨ 
metekuˀeriwatɨ kename yunaitɨ teɨtéri meheekɨáka tseepá ke memɨteˀuyukeké-
tɨwa ya tɨni tseepá ke memɨtekuˀeriwa. Maana ˀiwáurikatsie mekaniutiˀani metá 
mekateniutixata 10,715 meyupaɨmetɨ teyuˀɨḱitɨwamete. 

4.4	 ˀUuximayátsika mɨyúhɨi kuruuxite yuhɨɨkɨáte 
teyumayɨíriwaamete metá kiekátaari tiwamayɨiya 
wahamatɨa 

Hiikɨ memakáˀu teˀuuximayátaamete wamayɨítarikatsie mekateniwarutaˀuuxi-
mayátsitɨani ˀiitsɨkáte wahetsɨa, yuhɨɨkɨáte teyumayɨíriwaamete metá kiekátaari 
tiwamayɨiya meyupaɨmetɨ 124,550 teyuˀɨḱitɨwaamete, tatsɨarí memɨyɨa 46,064 

ˀukítsi (37%) metá tsiere 78,486 ˀukári (63%). 2023 wiitaari manuyetɨatsie me-
kaniuheekɨáre kename ˀaana yeme wiitaaritsie yuwaɨkawa teyuˀɨḱitɨwaamete 
kiekari pareewiya meˀuweewi, tatsɨarí memaxaxatsiwa kename meˀuyutipaɨ-
merixɨ 29,894 teyuˀɨḱitɨwaamete, tatsɨarí maana 18,938 ˀ ukári memɨyɨakai metá 
10,956 meteyɨakai ˀukítsi. 

 CUTLAJOMULCO kiya ‘uyemɨiretɨ taɨtana mɨtiwayu’ɨḱita

Yaxeikɨá tsiere ˀaana 2023 wiitaariyaritsie mɨyɨane Wararakaara Hauri Wee-
kamepa kaniutiweewieni 142 xapáte meyumɨireme teˀuuximayátaamete metá 
tsiere waɨkawa ˀiitsɨkáte wahamatɨa, mɨpaɨ metekuˀeriwatɨ kename yumɨiretɨ 
meyunɨtɨ ́maatsi ˀaixɨ metekuˀuuximayátani metá tsiere kename metepareewie-
ka naitsarie ke mɨtiutahapane Karitsiku kiekaiyari.

4.5	 Yurienaka ˀɨɨwiyarika 

2023 wiitaaritsie kaniyuyeweiyakaitɨni pareewiya mɨtitewá Programa Transi-
ción Energética, maana mekaniyetuayákaitɨni sistemas solares fotovoltaicos 
titetewame, tatsɨarí mekaniupareewiyani 19 sedes UdeG, ˀayumieme ta ri nai-
tɨ kanakɨne 45 sedes energía renovable hexeiyatɨ. Yaxeikɨá tsiere kaniuyuti-
weewieni heheekwatɨ 4,153 paneles solares, naitɨ ta ri mutiˀinɨatsie méripai ma-
yutiweewixime nɨtɨ ́kanayeikani 10,954 paneles, mɨya tɨtɨ ri tɨrɨkariya waɨkawa 
kanitiˀɨɨré 2.4 a 4.5 megawatts, tatsɨarí paɨ mekuyɨne kename tɨrɨkariya waɨkawa 
ˀutixuaweríxɨ tepɨáte memɨteˀheuwɨwɨtɨwanikɨ yurienaka mekanaanaimátɨ, ke 
pai kanaxaxatsiwani kename xeiwiitaari ˀayexɨrɨwekai 4.9 millones de Kilowa-
tts hora (kkWh); mɨya tɨtɨ ri katineuhanani 2,015 ki kɨxeéme memɨkumaɨwani 
hepaɨ yaxeikɨá tsiere 2,157 toneladas de bióxido de carbono (CO2) kayuxɨtɨatɨ 
kanayaní. Metá tsiere pareewiya muxuawe titewatɨ Programa Recuperación 
de Ahorros por Energía Verde, 18 sedes mɨyɨa kananunake $9,728,630  kɨmaa-
na  maatsi waɨkawa tepɨáte memɨteweewieka yurienaka ˀɨɨwiyame metá takwie 
temɨkanaanaimakakɨ. 

Kaniyuyeweiyakaitɨni pareewiya titewatɨ Programa Nubes UdeG, mɨɨkɨ pa-
reewiyatsie kaniyutiweewieni ˀeetsikweratetsie maatsi waɨkawa tepɨáte ha 
kukwekwéwiwaame, tatsɨarí wiitaarita mieme,  kɨmaana  ˀiteɨrite memuka-
hatuiyanikɨ, ya  kɨmaana  ki kwitaame memeukahatuiyanikɨ, ya tɨni maatsi 
tseepá teɨtéri memiharé xɨka yeme ˀaixɨ ˀaneni. ˀIikɨ pareewiya kaniukayuani 
tumiini $3,648,474 paɨmetɨ yetuiyáku, ˀeena meri mekaniukayuani 4 Hauri 
Weekamepa ha kukwekwéwiwaame meweewietɨ, yaxeikɨá tsiere meteˀukáyua 
meˀiweewietɨ 12 planteles del SEMS wahetsɨa. ˀIikɨ ˀi pareewiya waɨkawa ha 
kukukwewiwaame katiniutakekani, mɨpaɨ katinekuˀinɨarini kename xeiwiitaari 
meˀutikukwewiwaani 2,248,346 litros, ˀayumieme mɨpaɨ mɨranuyɨne kename 
taame maatɨari  Wararakaara Hauri Weekamepataari  teyɨa ha wiitaari temeu-
kukwewietɨka mɨiremekɨ.

Wararakaara Hauri Weekamepa mɨixɨa ri pamɨpariyuútsi kaniuweewiyarieni 
mɨya mɨratiˀuuximayátarɨmekɨ kwiépa timieme mɨtixuawe tiˀɨɨwiyatɨ, maatɨari 
pamɨpariyuútsi kaniweewirieni titewatɨ Premio al Uso Eficiente y Generación 
de Energía Limpia 2023, mɨɨkɨ niuki kaniweewirieni el Colegio de Ingenie-
ros Mecánicos y Electricistas de Karitsiku (CIMEJ); yaxeikɨá tsiere waɨkawa 
pamɨpariyuútsi meteˀuweewiyarie meˀakaˀutɨarieka titewakaku Eficiencia 
Energética en el Sector Terciario de la Asociación Mexicana de Empresas de 
Eficiencia Energética (AMENEER); Yaxeikɨá tsiere, pareewiya memexeiya 
titewakame Programa de Transición Energética de la UdeG kananuyehanieni 
tiyurienekaku el Centro de Desarrollo Sostenible y Gestión del Cambio Cli-
mático de la Universidad de Hamburgo paɨ metekuˀeriwatɨ kename xapa ti-
térɨwaametsie meuyéhatɨarieni, tatsɨarí titérɨwaame mɨtitewá Los compromisos 
de las universidades con el desarrollo sostenible: experiencias de miembros de 
GreenMetric.

 Kita mɨtiwa’etsíe CUNORTE kuraruya ta

4.6	 Waɨká mɨraheekɨá mɨrayuyeˀatɨa Kiekarípa 
hetsíe timieme.

•	 ˀIikɨ ˀiitsɨkame yumayɨiyarika mukatsuutɨatsie mekanitiˀɨɨré 15.1% teyuˀɨ́-
kitɨwamete, tatsɨarí kename 43,938 teyuˀɨḱitɨwaamete hekwamete meˀu-
tixuaweríxɨ nauka wiitaari ˀanuyeyaku ˀeena Hauri Weekamepa Witsari.

•	 Wiitaari muyukatsuutɨatsie 2019 ˀutiˀakamekɨ 2023 kanitiˀɨɨré 6.7% 
ˀetsikweratetsie ˀaixɨ ˀaneme ˀɨḱitɨarika memɨyétua. Yaxeikɨá tsiere 
ˀaana wiitaaritsie 2023, waɨkawa Hauri Weekamepa metá SUV 100% 
ˀaixɨ ˀaneme ˀɨḱitɨarika mekaniyetuakaitɨni. 

•	 Hiikɨ mekanitiˀɨɨré meyupaɨmetɨ 21.6% teyuˀɨḱitɨwaamete ˀeewikieká-
taari, yaxeikɨá tsiere 47.8% mekanitiˀɨɨré teyuˀɨḱitɨwaamete ˀeewikiu-
ki memuniukatɨka, yaxeikɨá tsiere teyuˀɨḱitɨwaamete memɨtekukuuye 
mekanetiˀɨɨré 54.1% ke memɨyupaɨmekai 2019 wiitaariyaritsie.

•	 Kaniuyuheekɨáta titewatɨ Unidad de Acompañamiento, maana meka-
nayeˀutɨkaní meyupaɨmetɨ 25 ˀukári FEUtsie memayéˀu memɨteˀuye-
mate naanaimárikatsie timieme, mɨɨkɨ yunaime yuˀiwaáma teyuˀɨḱi-
tɨwamete memɨwapareewie naanaimárika tsaata memuyuxeiya.

•	 2023 wiitaariyaritsie ˀiwáurika kaniuweewietɨyani yunaime teyuˀɨ-́
kitɨwame wahetsɨa, memɨtehetimamatenikɨ ke memɨtekuˀeriwa metá 
ke meteyuxeiya ˀukári, ˀukítsi ya tɨni teɨtéri yɨkɨ paɨtá memɨtekuˀeri-
wa UdeG memɨteyuˀɨḱitɨa, maana ˀiwáurikatsie mekaniutiˀaní 10,715 
meyupaɨmetɨ.

•	 Hiikɨ memakáˀu teˀuuximayátaamete wamayɨítarikatsie mekateni-
warutaˀuuximayátsikatɨani ˀiitsɨkáte wahetsɨa metá yuhɨɨkɨáte teyu-
mayɨiriwaaméte meyupaɨmetɨ 124,550. 2023 wiitaari manuyetɨatsie 
mekaniuheekɨáre kename ˀaana yu waɨkawa teyuˀɨḱitɨwaamete kiekari 
pareewiya meˀuweewi, mekaniuyutipaɨmeré 29,894 teyuˀɨḱitɨwaamete.

•	 Kaniuyutiweewieni heheekwatɨ 4,153 paneles solares, naitɨ ta ri mu-
tíˀinɨatsie méripai mayutiweewixime naitɨ kanayeikani 10,954 pa-
neles, mɨya tɨtɨ ri tɨrɨkariya waɨkawa kanitiˀɨɨré 2.4 a 4.5 megawatts, 
tatsɨarí paɨ mekuyɨne kename tɨrɨkariya waɨkawa ˀutixuaweríxɨ tepɨáte 

memɨteheuwɨwɨtɨwanikɨ takwie mekanaanaimatɨ, ke pai kanaxaxatsi-
wani kename xeiwiitaari ˀayexɨrɨwekai 4.9 millones de Kilowatts hora 
(kkWh); mɨya tɨtɨ ri katineuhanani 2,015 ki kɨxeeme memɨkumaɨwani-
kɨ hepaɨ yaxeikɨá tsiere 2,157 toneladas de bióxido de carbono (CO2) 
kayuxɨtɨatɨ kanayaní. 

•	 Kaniyuyeweiyakaitɨni pareewiya titewatɨ Propgrama Nubes UdeG, 
mɨɨkɨ pareewiyatsie kaniyutiweewieni waɨkawa tepɨáte ha kukwe-
kwéwiwaame, tatsɨarí wiitaarita mieme. ˀIikɨ ˀi pareewiya waɨkawa 
ha kukwekwéwiwaame katiniutakekani, paɨ katinekuˀinɨarini kename 
xeiwiitaari meˀutikwekwewiwani 2 millones de litros. 

•	 Pamɨpariyuútsi tekaniuweewiyarieni kwiépa timieme mɨtixuawe temɨ-
teˀɨɨwiyakɨ, maatɨari Premio al Uso Eficiente y Generación de Energía 
Limpia 2023, mɨɨkɨ niuki kaniuweewieni el Colegio de Ingenieros Me-
cánicos y Electricistas de Karitsiku (CIMEJ); yaxeikɨá tsiere waɨkawa 
pamɨpariyuútsi meteˀuweewiyarie meˀakaˀutɨarieka titewakaku Efi-
ciencia Energética en el Sector Terciario de la Asociación Mexicana 
de Empresas de Eficiencia Energética (AMENEER).

5.	
Mayukumaikákɨ
yeiyaritɨ́arika
Tsiere ˀɨḱitɨarika memɨteˀayexeiya, memɨteyeiketɨwe, mɨ ri extensión metá 
responsabilidad social memayexeiya, tsɨ UdeG waikamekɨ tinepareewie tsiere 
yeiyaritɨárika mayukumaikákɨ, Wararakaara Hauri Weekamepataari  memɨwa-
yetetɨkatsie metá waana pai tɨ memanuhanetɨka,  kɨmaana  yeiyaritsie timieme 
hurawa maatsi memɨxeiyanikɨ. Mɨɨkɨ naitɨ reutinɨtɨ ́temɨtehaxaxata, yeiyaritsie 
mɨtikuxata tsiere pɨxeiya ke memɨteheyuxeiya, ke memɨtekahu Wararakaa-
ra Hauri Weekamepataari  watukaari mɨkaniere, mekanixatani tsɨ ke mɨti-
yuweewieni metá ke mititɨrɨkaɨye waˀiitsɨkámepa, ya memaitɨkaní watumiini 
keewa, ke paɨ mitiyuxɨtɨane mɨ ri reducción de asimetrias.

5.1	 Hauri Weekamepa memayetei

ˀAnerikakɨ manuyukuhana meteˀayexeiyatɨ kɨmaana muyutakeníkɨ formación 
integral titewatɨ, 2023  wiitaariyaritsie puyutaweewi maatɨari escenario itineran-
te RUGIDO UDG: Concurso de talento titewatɨ, mayutinetɨatsie mepɨwaruna-
kixɨ 1,254 teɨtéri memɨhɨkɨtɨkai meyuxaɨtataatɨ, memɨyutihuutaríxɨa méxɨkatɨni 
memɨmɨiretɨ, meyuxeirietɨ tiwarakanaketsie neiya (272), kwikari (697), kwikari 
ˀenierika (210) mɨɨkɨ ri performance (75). Yaxeikɨá tsiere, ˀ aana meutinɨiríxi En-
cuentro de Talentos Rugido UDG titewatɨ mayutiweewi, mekaneukɨkɨnixɨani tsɨ 
250 artistas reuyeta taamámata Hauri Weekamepa kuraarutá metá Hauwerika-
ripa memayetei mekaniuˀɨarire, ˀinierika putaweewi Artes Escénicas  kɨmaana 
mɨɨkɨkɨ memɨheekɨatanikɨ ke memɨteˀutaˀuuwé metá ke memɨteˀakumate.

5. Mayukumaikákɨ yeiyaritɨ́arika

Tsunuarika mɨtiwatiˀuuximayátsiwatsie Wararakaara Hauri Weekamepa mieme 
pɨwaune muyuweewiekakɨ teɨteri, teˀuuximayátaamete mɨɨkɨ ri meˀunaanetɨ 
memuˀuuwanikɨ, yunaitɨ¸ memayehɨanikɨ ˀaixɨ ˀiyaari memuyuxeiyanikɨ metá 
ˀaixɨ memɨteheuyukupareewiekakɨ teɨtéri Hauri Weekamepa memɨteˀuuxima-
yá. ˀAyumieme mekaniuyukúxeɨrieni metehayeitɨa ta días viernes de identidad 
universitaria, puyuweewi pɨyetuiya tarjetas de vales de despensa titetewatɨ 
metá nómina con una imagen institucional, pɨyunɨawaxɨ tukaarikɨ ˀaixɨ memɨ-
teˀukwaˀanikɨ heuyutapareewietɨ acondicionamiento integral titewakametsie, 
tsiere ta waɨká katiniuyutiweewieni. 

5.2	 Yeiyari memakumaikákɨ

2023 wiitaariyaritsie, pɨyuyétua 70.7 millones petsuyari Museo de Ciencias 
Ambientales (MCA) hetsɨa, naitɨ kanayeikani tsɨ 2016 ˀutiˀatɨ ́2023  wiitaariya-
ritsie 1,287 millones petsuyari,  kɨmaana  mepɨtexeɨmate tsɨ kename ri 83 %tsie 
ˀatɨ ́ri pɨtaweewiyani ˀiikɨ ki materɨwárɨwa.  

 Wararakaara Hauri Weekamepataari  memɨwayetetɨka mukuˀuutɨkatsie, puyuti-
weewi naimekɨ ri 7,112 eventos yeiyari muyuwiwiekakɨ mekaniuheekɨáre tsɨ 1, 
872, 265 teɨtéri yukɨmaana  memeukukɨníxɨa metá teewa pai metanenieretɨ. Tsiere 
ta, Museo de las Artes (MUSA) tiwarunakixɨ 2023 wiitaariyaritsie 1 millón teɨtéri. 

Wiitaari  2023 manuyetɨatsie, UdeG payexeiyakai 3,639 bienes de patrimonio 
artístico mɨɨkɨ ri yeiyari tangible. Yaxeikɨá tsiere, Ballet Folclórico mɨɨkɨ ri Ba-
llet Folclórico Infantil, patinetɨa 23 heekɨatsikate mɨɨkɨ ri 19, 745 waxexeiya-
mete meteheukukɨníxɨa. 

37rieka mayutinetɨatsie Feria Internacional del Libro (FIL), kaniuyukatsuutɨani 
25 nuwiemɨre mɨɨkɨ ri reutiparixɨ 3 ritsiemɨre 2023  wiitaariyaritsie tsietɨ, ˀaana 
tsɨ mekaneukukɨnixɨani 857,315 teɨtéri,  kɨmaana  implantó un record en asis-
tencia. ˀiikɨ mitiuyuheekɨatáxɨ pɨrayehukai tsɨ 3,000 mayɨitɨarika rawiyatɨ FIL 
Niños, FIL Pensamiento, FIL Ciencia o FIL Joventsie timieme.

Wɨká tepaheekɨkɨáta ˀiikɨ mɨrayutinetɨatsie pɨtatsihekuˀiwatáxɨ Unión Europea 
Invitada de Honor, tsiere ta, meteheukukɨníxɨa 820 xapáte ˀutɨwaamete Keki-
ku wárita kiekátaari 61 teiyurienakapataari memanexɨa mɨɨkɨ ri meteˀupareewi 
17,400 ˀiyaaritɨarikate xapáte mɨwaweewiyatsie memɨtewaˀuuximayá.

 Museo de Ciencias Ambientales ‘ixumariyari ke mayuweiya

38rieka mayutinetɨatsie Festival Internacional de Cine Guadalajara (FICG), ka-
natineni tsɨ 3 kuniyu 9 ˀutiˀatɨ ́2023  wiitaariyaritsie, ˀaana mekaneukukɨnixɨani 
49, 386 nenieremete, mekananutikɨne 61.9%kɨ tsɨ ˀaíkɨ 2022  wiitaariyaritsie 
xeikɨá manekuneniere 30,500. ˀiikɨ  wiitaari  materɨwárɨwatsie tatsihekuˀiwa-
táxɨ teiyurienakaapa Italia, kanihɨkɨtɨni tsɨ un referente materia de creacióntsie, 
transformación de géneros fílmicos mɨɨkɨ ri cuna de importantes movimientos 
cinematográficos, neorrealismo mɨtitewá. 

¡Olas y olas de diversión con el mundo marino! mɨkuxatatsie, pɨwarunakiríxɨ 
festival creativo tɨɨrí metá teemári mematinetɨa: Papirolas mɨtitewá 28rieka 
mayutinetɨa, kanayutinetɨani tsɨ 4 octubre 8 ˀutiˀatɨ,́ mekaniweewieni Pabellón 

Cultural Universitario y el Conjunto Santander de Artes Escénicas mɨraku-
tewátsie, mekaneukɨkɨnixɨáni 73,134 teɨtéri heekɨákamekɨ memeukukɨníxɨa 
metá 4,225,347 teɨtéri makina wárita memɨtaneniere, ˀiikɨ tsɨ kanaheekɨkɨátani 
12.5 % maatsi waɨkawa memeukukɨníxɨa mɨɨkɨ ri 83.7% respectivamente, ˀaíkɨ  
wiitaariyaritsie tsɨ ˀ aana xeikɨá mekaneukukɨnixɨáni heekɨákamekɨ 65,000 teɨté-
ri metá 2, 298, 955 teɨtéri makina wárita xeikɨá memɨtanenierekai. 

2023  wiitaariyasitsie pɨkayutiweewi Feria Internacional de la Música de Gua-
dalajara (FIM GDL), pɨtá ri patinetɨarie maatɨari yemekɨ Conexión México: 
Moviliza tu música titewatɨ, puyutaweewi meyupareewietɨ Spotify matɨa, ˀaana 
tsɨ kaniuyutaweewieni tour titewatɨ kananuyaní waɨkamexɨa ta kiekari Meki-
ku kwieyaritsie mieme, conferencias meweewietɨ, talleres mɨɨkɨ ri espacios 
networking memɨteˀutérɨwa, metekuˀeriwatɨ yɨɨraritɨárika memɨyeweiyanikɨ 
ke mɨˀane heyemekɨ mɨwarakanake metá ˀaixɨ memikuyuruwa meheuyutapa-
reewietɨ ke memɨtekuˀeriwa metá meyunaimitɨatɨ ˀuuximayátsikatsie. 

5.3	 ˀIwáwaame kiyari 

2023  wiitaariyaritsie, mayɨítari teˀuximayátaamete Hauri Weekamepa Witsa-
riéya memɨtehawiya mepɨhɨkɨtɨkai 10,565 teˀuuximayátaamete, manihɨkɨtɨkai-
tɨni tsɨ, 53.6% (5,666) ˀukári teˀuuximayátemete menehɨkɨtɨkai mɨɨkɨ ri 46,4% 
(4,899) ˀukítsi teˀuuximayátaamete menehɨkɨtikai.

Hauri  Weekamepa  putahayewaxɨ mɨtiutaheekwariyáxɨ Plan de Desarrollo Ins-
titucional 2019-2025, Visión 2030, y los planes de Desarrollo de los Centros y 
Sistemas mɨtitewá, katiniupareewieni tsɨ Hauri Weekamepa Witsariéya. Plan de 
Desarrollo Institucional (PDI) punɨrie 29 marzo 2023  wiitaaritsie Honorable 
Consejo General Universitario (HCGU) wahɨxie.

2023 wiitaariyaritsie Wararakaara Hauri Weekamepa panutaha 
memɨyukuˀinɨnɨatatsie ˀatahaika ranking, memutiyuane ˀiikɨ rankings inter-
nacionales Quacquarelli Symonds (QS) World University Rankings (WUR); 

Quacquarelli Symonds (QS) World University Rankings (WUR) Latin America 
& The Caribbean; mɨɨkɨ ri Times Higher Education (THE) Impact Rankings 
memɨtetetewa, Wararakaara Hauri Weekamepa pɨkawe tihɨkɨ ˀaixɨ mɨˀane Tsau-
ri Weekápa nacional hipame wahɨxie mekaniwaxatani tsɨ IES públicas estatales 
participantes.

 Ke mɨranuyene yuyetuayatɨ

Tiheekɨákamekɨ mɨtiyukuxatatsie mɨɨkɨ ri tumiini ke mɨtiyukumaɨwa, Wara-
rakaara Hauriwekapa timaatɨari metá mɨɨkɨ xeikɨá tihɨkɨ ˀiitsɨkámepa tiyuˀɨḱi-
tɨwaame Karitsiku mɨrawiya, Asociación Latinoamericana de Archivos (ALA) 
mɨwanɨˀɨ,́ tsiere ta tihɨkɨ miembro en la categoría “C”.

2023  wiitaariyaritsie, xapáte memiwatiweewiwatsie ke pauka Hauri Weeka-
mepa pemɨrakahɨanítsie mieme yuri mepɨtehayeitɨa kwitiwa maatsi pemɨwa-
yehurieni mɨyɨwenikɨ, heiwamie xeikɨá pemɨtiuˀatuani metá teewa pai tɨ (línea) 
pɨyɨwékai, 213 mayɨiyari 6.7 metseeri meteheuyeteteeretɨ, 34 mayɨiyari taamá-
mata tukaari meteheuyeteteeretɨ.

5.4	 Waɨká mɨraheekɨá mɨrayuyeˀatɨa yeiyari 
mayukumaikátsie timieme 

•	 Waˀukiyari ˀiikɨ ki memɨtewayuˀɨḱitɨatsie, Dr. Ricardo Villanueva Lo-
melí kaniuˀaxé tsɨ primer lugar nacional ya mɨtikamietsie mieme nau-
riekatsie medición del ranking de rectores de universidades públicas 
de la revista C&E campaigns & elections Mekiku mayutiweewixime.

•	 Wararakaara Hauri Weekamepa timaatɨari metá mɨɨkɨ xeikɨá tihɨkɨ ˀi-
itsɨkamepa tiyuˀɨḱitɨwaame Karitsiku mɨrawiya, Asociación Latinoa-
mericana de Archivos (ALA) mɨrawiya tihɨkɨ tsiere ta miembro en la 
categoría “C”.

•	 Revista Pollstar mutaine, Operadora Auditorio Metropolitano (TEL-
MEX) puˀaxíxɨ reconocimiento internacional tsɨ kanikákeni hairiekat-
sie recintos con mayor venta de boletos.

•	 Wararakaara Hauri Weekamepa ˀaixɨ pɨtiuyuri tsɨ ˀataxewime pɨ-
tiˀɨɨríxɨ, maatsi waɨká 2022 mayutinetɨatsie Ranking Mejores Univer-
sidades 2023 del periódico El Universal, kanikákenitsɨ ˀatahuutárieka 
ˀaixɨ mɨˀane Tsauri Weekápa tei yuurienakapa maana mɨtiuyutaˀɨḱitɨani 
Tsauri Weekápa.
	― 3 rankings internacionales mutaine, Wararakaara Hauri Weekame-

pa pɨkáwe ˀaixɨ mɨˀane Tsauri Weekápa nacional hipame wahɨxie 
mekaniwaxatani tsɨ IES públicas estatales participantes: QS WUR, 
QS WUR Latin America & The Caribbean y THE Impact Rankings.

•	 ˀAixɨ maatsi puˀitɨarie xapáte memɨwatiweewiwatsie ke pauka Hauri 
Weekamepa pemirakahɨanítsie mieme kwitɨ pemɨwayehurienikɨ, 213 
mayɨiyari 6.7 metseeri mekateheuyeteteeretɨ, 34 mayɨiyari taamámata 
tukaari meteheuyeteteeretɨ.

•	 Pɨtiupareewi yaakɨ memɨteheiyehɨakakɨ tiiturute nawíkɨ mɨweewiya 
(huella de carbono) Wararakaara Hauri Weekamepa mieme, nawitsíe 
tiituru mayehu mɨweewiya mekanipatá tsɨ tiituru impresos papel de 
carbonato de calcio mɨweewiyakɨ.

•	 ˀAixɨ putiˀitɨarie  kɨmaana mayɨítarika teˀuximayátaamete Wararakaara 
Hauri Weekamepa memɨtawiya tumiini memɨnɨitɨariekakɨ,  kɨmaana 
memɨwaˀɨɨwiyanikɨ metá ˀaixɨ memɨteheuˀeriekakɨ ˀiikɨ teˀuuximayá-
taamete ˀukári metá ˀukítsi memɨtewatiˀuuximayátatsie.
	― Mepitɨaríetɨ ˀauxɨwime tukaari tsiere ta mepitɨarietɨ pemɨtiˀuuxi-

mayáka hepaɨ ke pauka tsɨ pemutaxitekieni kwiniyakɨ xeíme ˀaˀi-
wá hurawa mieme (ˀapaapa, ˀaniwéma ya tɨni ˀakɨna).

	― Mepitɨaríetɨ ke pauka ˀaniwé metinuiwa xeitéwiyari tukaari peti-
pitɨaríetɨ pemɨtiˀuuximayáka hepaɨ, ˀiikɨ tsɨ ˀukítsi teˀuuximayátaa-
mete.

	― Tumiinikɨ mepareewiyatɨ  kɨmaana xapáte pemɨˀaitani ˀɨḱitɨarika  
manúteewatsie mieme. 

•	 Maatɨari putaweewiya tsiere rayutinetɨa escenario itinerante RUGIDO 
UDG: Concurso de talento mɨtitewá 1,000 meyupaɨmetɨ mepayukaˀu-
tɨa ˀiikɨ mɨrayutinetɨatsie 

•	 Ya mepɨteˀutanakiˀeri Política Institucional de Cultura de Paz Wara-
rakaara Hauri Weekamepa mɨyuweewieka.

•	 2023 Wiitaariyaritsie MUSA pɨwarunakixɨ 1 millón teɨtéri.    
•	 Honorable Consejo General Universitario yuri pɨrayeitɨa Plan de De-

sarrollo Institucional 2019-2025, Visión 2030, “Actualización a medio 
camino” mɨtitewá. ˀiitsɨkáte Hauri Wekamepa Kuraarutá mɨɨkɨ ri Tsis-
tema memɨteˀuuximayá yaxeikɨá mepɨteˀuyuri planes de Desarrollo de 
los Centros y Sistemaskɨ, mekaniuˀɨarire tsɨ metá meteupareewi tsiere 
kumunirá Hauri Weekamepa kiekátaari metá waana memanuhane teɨ-
téri kiekátaari. 

•	 Kɨmanakɨ maatsi memɨtɨrɨkaɨyeni memɨyɨwawenikɨ ˀuuximayátsikat-
sie teɨtéri Wararakaara Hauri Weekamepa memɨteˀuuximayá, mepɨwa-
rupareewi ˀ iyaaritɨarika kɨ 7,000 mayɨítarika teˀuximayátaamete, Hauri 
Wekamepa Kuraarutá mɨɨkɨ ri tsitsitema memɨtehawiyatɨka.

6.	
ˀImakiéri
matíwamekɨ
Matitɨa 2023 wiitaari 1,102 meyupaɨmetɨ teɨtéri Wararakaara Hauri Weeka-
mepa metehawiyatɨ mepanunakixɨ 416 ˀimakiéri (premios), waɨritɨárika (re-
conocimientos) ya heekɨatsiya (distinciones). Paɨ ˀi meteheyumuinatɨ: 833 
teyuˀɨkitɨwaamete; 178  ˀɨḱitɨarika  ˀuuximayátaamete; 87 yuˀɨḱitɨarika  me-
hanayénɨxɨaka waɨká memaheekɨá; metá 4 mayɨítarika ˀuuximayátaamete. 
ˀApaɨtá, puˀinɨatsie 12 waɨritɨarika mɨyetuiriyarie Hauri Weekamepa. ˀImakiéri 
paˀiwaxɨ ˀiikɨtsie tiˀuuximayátɨ: 147 makina maiyákamekɨ weewiyarikate; 72  
ˀɨḱitɨarikapa; 61 yeiyari metá witsi tiweewiyarikate; 45 teɨtéri waˀiyaari ke mɨ-
tiyukɨhɨawe ˀuuximayátsikayari; 45 waikarípa; 30 weˀemetá yurienaka ˀɨɨwiya-
rika; metá 16 maitɨárikatsíe.  

Waɨritɨárika manuyeteitsie mepaheekɨkɨa 508 meyupaɨmetɨ teyuˀɨkitɨwaamete 
metá hipátɨ ri memanayenɨxɨa ke hate Premio CENEVAL al Desempeño de 
Excelencia EGEL memaˀiiwaxɨa, ke mɨtíwayakɨ ˀaixɨ memɨteˀukɨ Examen Ge-
neral para el Egreso de Licenciatura hetsíe. ˀIikɨ ˀimakiéri pɨtiwaɨríta ke hate 
teyuˀɨkitɨwaamete memanayenɨxɨa waˀiyaari metá wanierika ke mɨtiyuˀuunie 
hepaɨ mɨreuneniere, tatsɨarí xɨka waɨkawa yuˀuuximayátsikatsie meyutɨrɨkari-
yani, yumaiyá menaimiriyani, meyuhɨaweni kiekarípa ke mɨrakuˀanetsie, mɨɨkɨ 
ˀimakiéri pɨyétua Centro Nacional para la Evaluación de la Educación Superior. 

Yaxeikɨá, panuyetei mɨyetuiya xapáte, maatɨari título Doctor Honoris Causa por 
el Claustro Académico Fiat Lux tsiere CeCIE mɨyetuiriyarie Guillermo Barba 
Calvillo, timaikame CUCBA mɨtiˀuuximayá; tsiere xapa pɨyétua Organización 
Internacional para la Inclusión y Calidad Educativa (OIICE) Chile kwieyaritsíe 

6. ˀImakiéri matíwamekɨ

mieme mɨɨkɨ timaikame Ulises Rodríguez Robles pɨyetuiri, CUCSUR kiekame. 
Ya paɨtá, yeiyari metá witsi tiweewiriyakate hetsíe mɨtinake, maana Ki Nierika 
metá ˀenierika mayexeiya CUAAD ˀuwetɨ mɨɨkɨ pɨtawaɨritɨarie Ariel de Oro 
hetsíe, tatsɨarí miyétua Academia Mexicana de Artes y Ciencias Cinematográ-
ficas, waníu tsɨ Mekikutsie cine ˀayexeiyatɨ 26 wiitaari mɨreuteewikɨ; hepaɨna, 
Samuel Kishi, ˀeena Hauri Weekamepa ˀanutayerɨka, putawaɨritɨarie yunaime 
waraˀiwakame ˀɨkiya mutaweewikɨ titewakame El año del radio, mɨɨkɨ ˀimakié-
ri piyetuaya Academia. Maana tsiere, Adry del Rocío waɨritɨarika panunakixɨ 
Mayorˀs Urban Design Award titewakame yuˀɨḱiyatsie miemekɨ titewakame 
Nuestra fuerza colectiva no tiene fronteras, ˀimakiéri piyétua ˀIitsɨkame Las 
Vegas mákawe. 

Xatsiekame, Maiyákamekɨ, makina maiyá metá hekwatɨarika, Tequila Power 
memeyexeiya meyuxeɨriétɨ Julissa Guizar Gutiérrez, Steffany Trinidad Razo 
Díaz, Fernanda Trujillo Ruvalcaba metá María Fernanda Ubiarco Rodríguez, 
mɨɨkɨ maatɨaritsíe pɨkáke ˀíiwarikatsie CME Group University Trading Cha-
llenge 2023, hetsiena meˀuˀɨareku 500 meyupaɨmetɨ equipos naitsarie kwieya-
ritsie kiekataari. Mɨ ri ta, Dulce Alitzel Pérez Ponce, CUCEI tiyuˀɨḱitɨwaame, 
maatɨari pɨkáke ˀuuximayátsikatsie International Air and Space 2023 ˀanuyaka 
NASA metinenetɨwatsie mɨwarutixexeɨriwa Alabama, Estados Unidos; hepaɨna 
tsiere, tiyuˀɨḱitɨwaame Lady Karen Pesqueda Cendejas pɨraˀiiwaxɨ maatɨaritsie 
pɨkáke ˀíiwarika mayutinetɨatsie Three Minute Thesis (3MT®) 2023 Showcase 
and Round Table Discussion del Council of Graduate Schools (CGS). Yuhepaɨ, 
Emmanuel González Santos, yuˀɨḱitɨarika  ˀanunɨka ri, pukuukatɨarie Premio 
Estatal de la Juventud Karitsiku 2023 hetsíe, Karitsiku ˀIitsɨkameyari miyétua, 
ya pɨranuyetɨa yemekɨ naime kwie mɨkanieretsie Biólogo yaakɨ paɨ wiitaari 
mɨhɨkɨ.   tiyuhekwariyátɨ   tiyuheekwariyátɨ

7.	
Hauri Weekamepa
ˀInɨatsikayari ke
mɨtihukai 2023
wiitaari manúnɨtsie

# Tiˀinɨnɨataame ke mɨtitewá 2023 wiitaari mayexɨ ́ˀinɨataame ke 
mɨtiheekɨatákai 

 ˀƗḱitɨarikapa ˀɨḱitɨarika ya tiyuheekwariyátɨ 

  ˀɨḱitɨarika  ˀutɨ́arikayari ya  tiyuhekwariyátɨ

1.1.1

ˀInɨatsika naitɨ ke mɨpaɨme  ˀɨḱitɨari-
ka  ke mɨtiyuˀuuximayáta ˀutɨarika-
yari, maana ke paɨmetɨ  ˀɨḱitɨarika  
ke mɨtiyukuwena ˀutɨ́arikayari 
muyutiheekwariyáxɨ 

441 Programas Educativos (PE) 
mɨyuyexatakai UdeG 2023 wiitaari 
mɨyemiekaitsie, pɨyutiheekwariyáxɨ 
57 PE:

1.1.2
ˀInɨatsika  ˀɨḱitɨarika  ke mɨtiyuku-
wena ˀutɨ́arikayari heheekwatɨ 
mutiweewiya

2023 Wiitaari puyutiweewi 41 Pro-
gramas Educativos (PE) heheekwatɨ:
•	 Haikaˀɨḱitɨarikatsie – 0
•	 Hauri Weekamepa – 14
•	 Tatari Weekamepa  metá Tsauri 
Weekápa – 27

1.1.3

ˀInɨatsika Hauri Weekamepa  
ˀɨḱitɨarika  ke mɨtiyukuwena ˀutɨ́ari-
kayari heekɨákamekɨ mɨmatiwa ˀaixɨ 
mɨˀánenekɨ

205 Paɨmetɨ Hauri Weekamepa  
ˀɨḱitɨarika  ke mɨtiyukuwena ˀutɨ́arika-
yari (PE) muˀinɨatsiewe, 189 paɨmetɨ 
heekɨákamekɨ pɨmatiwatɨka ˀaixɨ 
mɨˀánenekɨ, paɨ meputiyua kuruuxite 
meteˀinɨnɨataamete. 

7. Hauri Weekamepa ˀInɨatsikayari ke mɨtihukai 2023 wiitaari manúnɨtsie

# Tiˀinɨnɨataame ke mɨtitewá 2023 wiitaari mayexɨ ́ˀinɨataame ke 
mɨtiheekɨatákai 

1.1.4

ˀInɨatsika naitɨ ke mɨpaɨme  Tatari 
Weekamepa  metá Tsauri Weekápa  
ˀɨḱitɨarika  ke mɨtiyuwena ˀutɨarika-
yari, mɨɨkɨ ke paɨmetɨ heekɨákamekɨ 
mɨmatiwa ˀaixɨ mɨˀánenekɨ

309 paɨmetɨ  Tatari Weekamepa  metá 
Tsauri Weekápa  ˀɨḱitɨarika  ke mɨtiyuku-
wena ˀutɨ́arikayari (PE) mɨyexatsie, 208 
paɨmetɨ heekɨákamekɨ pɨmatiwatɨka 
ˀaixɨ mɨˀánenekɨ, paɨ meputiyua kuruux-
ite meteˀinɨnɨataamete.

 ˀƗḱitɨarika ya tiyuhekwariyátɨ 

1.2.1

ˀInɨatsika naitɨ  ˀɨḱitɨarika  ke mɨtiyu-
wenatɨyani weewiyari (syllabus), 
maana ke paɨmetɨ mɨrayexeiya ke 
paɨ meteyunɨtɨ teyuˀɨkitɨwaamete 
yunaitɨ mepɨtehetimaní, yukɨmaa-
na  ya mepɨtekahuuni,  ˀɨḱitɨarika  
ˀayehuutame mepayexeiyani. 

29,060 paɨmetɨ meyuxeiya weewi-
yarikate  ˀɨḱitɨarika  ke mɨtiyuˀuuxi-
mayáta Wararakaara Hauri Weeka-
mepa, mɨɨkɨ 4,424 paɨmetɨ pɨrakatetɨa 
teyuˀɨkitɨwaamete yunaitɨ meyunɨtɨ 
memɨtetimamatekenikɨ, yukɨmaana  ya 
memɨtekahuuni,  ˀɨḱitɨarika  ˀanuta-
huutame memayexeiyani.
•	 Haikaˀɨḱitɨarikatsie – 1,047 paɨmetɨ 
1,201 mɨpaɨmetsie
•	 Hauri Weekamepa – 1,408 paɨmetɨ 
17,959 mɨpaɨmetsie
•	  Tatari Weekamepa  metá Tsauri 
Weekápa – 1,969 paɨmetɨ 9,900 
mɨpaɨmetsie

1.2.2

ˀInɨatsika xeiwiitaari ke paɨmetɨ 
mɨyutiweewi  ˀɨḱitɨarika  witsimay-
etɨtɨ ˀinternetsie mayutinenetɨwa  
kɨmaana  maiyá mɨwaɨritɨa

Mɨtiyɨane 2023, UdeG pɨyexá 864 
paɨmeme  ˀɨḱitɨarika  ˀinternetsie  
kɨmaana  teyuˀɨkitɨwaamete yumaiyá 
memɨmɨiriyanikɨ. 

Naitɨ  ˀɨḱitɨarika  mɨyexatsie maiyá 
mɨyumɨiriyanikɨ: 144 paɨmetɨ pɨmieme 
haikaˀɨḱitɨarikatsie, 427 Hauri Weeka-
mepa metá 293  Tatari Weekamepa  
metá Tsauri Weekápa. 

  ˀƗḱitɨarika huyeéya

1.3.1

ˀInɨatsika yunaitɨ ke meyupaɨmetɨ 
teyuˀɨḱitɨwaamete yuhepaɨtsita 
memutanakiˀeriwáxɨ mɨɨkɨ ke mey-
upaɨmetɨ memanayenɨxɨa tuukari ke 
paɨmeme memɨtipiniyarɨetsíe 

Xei ˀinɨatsika, 100 teyuˀɨkitɨwaam-
ete memanutayaxike Wararakaara 
Hauri Weekamepa, 61 meyupaɨmetɨ 
yuˀɨḱitɨarika  mepanunɨtsa ke paɨ tuukari 
mepɨtipiniyarɨwatsíe. 

ˀEena ˀi tekemekɨ ˀinɨatsika mɨyutiyeikixɨ 
pɨyuheekɨáta: 
•	 Haikaˀɨḱitɨarikatsie – 58.29%
•	 Hauri Weekamepa – 23.86%
•	  Tatari Weekamepa  metá Tsauri 
Weekápa – 41.47%

1.3.2

ˀInɨatsika yunaitɨ ke meyupaɨmetɨ 
teyuˀɨḱitɨwaamete yuhepaɨtsita 
memutanakiˀeriwáxɨ, xeiwiitaari 
meutine ke meyupaɨmetɨ yuˀɨḱitɨari-
ka  memɨyeweiyakai. 

Memutanakiˀeriwáxɨ 100,933 mey-
upaɨmetɨ yuˀɨḱitɨarika  memɨkatsuutɨan-
ikɨ 2022 wiitaari, mɨɨkɨ 2023 wiyaritsie 
88,520 meyupaɨmetɨ ˀakuxi mepay-
etekai. Tatsɨarí 87.70% meteheuhanatɨ. 

ˀEena ˀi tekemekɨ ˀinɨatsika mɨyutiyeikixɨ 
pɨyuheekɨáta: 
•	 Haikaˀɨḱitɨarikatsie – 92.57%
•	 Hauri Weekamepa – 78.70%
•	  Tatari Weekamepa  metá Tsauri 
Weekápa – 85.57%

1.3.3

ˀInɨatsika yunaitɨ ke meyupaɨmetɨ 
yuˀɨḱitɨarika  memanayenɨtsa mɨɨkɨ 
ke meyupaɨmetɨ memɨyutitularo-
waxɨa 

Xei ˀinɨatsika, xɨka 100 meyupaɨmetɨ 
yuˀɨḱitɨarika  meˀanunɨni ke paɨ 
tuukari memɨkwetatɨarietsie, mɨɨkɨ 43 
meyupaɨmetɨ yutiituru mepɨwayehu-
ruwa ke paɨ tuukari memɨpitɨarietsíe 
(huutawiitaari Hauri Weekamepa metá 
xeiwiitaari Tatari Weekapa hepaɨna 
Tsauri Weekápa)

ˀEena ˀi tekemekɨ ˀinɨatsika mɨyutiyeikixɨ 
pɨyuheekɨáta: 

•	 Haikaˀɨḱitɨarikatsie (bachillerato 
técnico y tecnólogo profesional) – 
0.79%
•	 Hauri Weekamepa – 42.13%
•	  Tatari Weekamepa  metá Tsauri 
Weekápa – 13.53%

 ˀAyeˀakamekɨ tiyuweeriyátɨ 

1.4.1

ˀInɨatsika ke meyɨpaɨmetɨ Hauri 
Weekamepa tɨɨriyámama memuˀɨar-
ixɨ mɨrayutinetɨaxɨa ˀayeˀakamekɨ 
tiyuweeriyatɨ 

2023 wiitaari, 361,192 meyupaɨmetɨ 
Hauri Weekamepa metehawiyatɨ me-
puˀɨarixɨ mɨrayutinetɨaxɨatsie ya mɨtiuti-
yɨ  kɨmaana   ˀɨḱitɨarika  yurienaka metá 
kiekari ˀiyaarimekɨ mayuyexeiyanikɨ 

Yuˀɨḱitɨarika  meˀanunɨtsatɨ ˀuuximayátsika memɨkuwiwiya 

1.5.1

ˀInɨatsika ke yupaɨmetɨ yuˀɨḱitɨarika  
meˀanayenɨtsatɨ ˀuuximayátsi-
ka memɨkuwiwiya tiitatsie 
memɨteˀuyutaˀɨḱitɨa reutanakeme, 
ke pauka memanayenɨxɨa 18 met-
seeri reuteereku yuˀinɨatatɨ. 

Pɨkaxuáwe

Ke tiita mɨranayeneika ˀiwáurika 
“Cuestionario para el seguimiento de 
egresados” hetsíe 2023 wiyari, mɨya 
ˀinɨarikayari pɨkaheekɨáta. 

# Tiˀinɨnɨataame ke mɨtitewá 2023 wiitaari mayexɨ ́ˀinɨataame ke 
mɨtiheekɨatákai 

  ˀƗḱitɨarika  ya tiyuyeweiyatɨ 

1.6.1
ˀInɨatsika ke meyupaɨmetɨ me-
mayéˀu  ˀɨḱitɨarika  ya tiyuyewei-
yame hetsíe. 

Wiitaari mɨkuxaxatsiwatsie, me-
puˀinɨatsie 39,640 meyupaɨmetɨ teɨtéri 
mɨiremetsíe memayéˀu  ˀɨḱitɨarika  ya ti-
yuyeweiyametsie miyétua Wararakaara 
Hauri Weekamepa. 

Yeikiya metá makina maiyákɨ waɨkawa tiyuweewietɨ

Yeiyari yuwenatɨ hetsiena mɨyunuiwitɨaka heheekwatɨ ˀuuximayátsika 

2.1.1

ˀInɨatsika ki manuˀuutɨka muuwa 
mɨyutinuiwitɨwa, mɨyutiweeriya 
metá mɨwatitɨrɨkariya heheekwatɨ 
ˀuuximayátsika 

Paɨmetɨ 25 CEI peyuxeiyakai muuwa 
mɨyutinuiwitɨwa, mɨyutiweeriya metá 
mɨwatitɨrɨkariya heheekwatɨ ˀuuxi-
mayátsika. 

2.1.2

ˀInɨatsika ke paɨmetɨ xapáte certifi-
cados manuyuhuri mayuyexeiyakɨ 
heheekwatɨ ˀuuximayátsika metá 
ˀɨḱɨtɨarikayari. 

Mɨyemiekai 2023, puyunakixɨ 250 
certificados tiuyutiˀɨkitaka heheekwatɨ 
ˀuuximayátsika metá ˀɨḱɨtɨarikayari. 

Heekɨá: hipátɨ teɨtéri xexúime ya 
huhuutame certificado mepuyutaˀu-
niexɨa.

ˀAyuyexeiyatɨ metá yuyexatatɨ maiyá yeikiya 

2.2.1 ˀInɨatsika maiyá yeikiya ˀuuxi-
mayátsikayari tumiinikɨ pareewiyatɨ 

Wiyari mɨyukuxatatsíe, 416 paɨmetɨ 
maiyá yeikiya ˀuuximayátsikayari 
tumiinikɨ pupareewiyaxɨa. Mɨɨkɨ pɨti-
yurienekai Wararakaara Hauri Weeka-
mepa hipame kuruuxite wahamatɨa 
yupareewietɨ. 

2.2.2

ˀInɨatsika Wararakaara Hauri 
Weekamepa tɨɨriyámama ke 
meyupaɨmetɨ memayéˀu Sistema 
Nacional de Investigadoras e Inves-
tigadores (SNII) hetsíe.

2023 mutaparixɨtsie, 1,976 mey-
upaɨmetɨ ˀukári ˀukítsi maiyá yeikiya 
memɨyeweiya mepakaˀúkai Sistema 
Nacional de Investigadoras e Investi-
gadores (SNII).

2.2.3
ˀInɨatsika teyuˀɨkitɨwaamete metá 
teˀɨḱitaamete maiyá yeikiya yapau-
ka memɨkuwiwiyanikɨ

Mɨyemiekai 2023, 913 meyupaɨmetɨ te-
maikáte maiyá yeikeeméte metá 1,165 
teyuˀɨḱitaamete mepuˀɨarixɨ maiyá 
yeikiya yapauka muyutiweewiwatsíe

2.2.4
ˀInɨatsika ke meyɨpaɨmetɨ maiyá 
yeikeeméte memɨteˀuuximayá 
meyuxeɨrietɨkaitɨ 

Putiˀinɨatsie naitɨ 608 paɨmetɨ grupos 
maiyá yeikiya memayexeiyatɨka, mɨɨkɨ 
mepɨtaxeiyarie weerikayapa miemekɨ 
ˀuuximayátsika

Makina maiyá  kɨmaana  waɨká mɨtiyuweewiekakɨ 

2.3.1
ˀInɨatsika ˀuuximayátsika ke 
mɨpaɨme makina maiyákamekɨ 
waɨká mɨtiyuweewie

2023 Wiitaari pɨyutiweewi 56 ˀutɨ́arika 
maiyakamekɨ metá 6 makina maiyákɨ 
mɨtiyuweewie 

2.3.2
ˀInɨatsika ke paɨmetɨ ˀutɨ́arika metá 
xapa terɨwárɨwaame manayétua 
Wararakaara Hauri Weekamepa 

Hauri Weekamepa putiweewi 2,773 
ˀutɨ́arika hexeiyatɨkaime ISSN metá 
526 xapáte terɨwárɨwaametsiere ISBN 
hexeiyatɨkaime. 

Kiekarípa hetsíe timieme ke mɨtiyɨane 

 Yurienaka ˀɨɨwiyarika

3.1.1 ˀInɨatsika kɨxeéme tɨrɨkariyarika ke 
mɨtixɨtɨarie

Xeiwiitaari, yuxexúitɨ teɨtéri Hauri 
Weekamepa memɨtehawiya kɨxeéme 
tɨrɨkariyarika meputixɨxɨtɨwa reuhaname 
145.22 Kilovatio hora (kWh) 

3.1.2 ˀInɨatsika xatsi ke paɨ kilogramos 
muyuweewie 

Xeiwiitaari yuxexuitɨ teɨtéri Hauri 
Weekamepa memɨtehawiya xaátsi 
meputinuiwitɨa 461.213 kilogramos

3.1.3 ˀInɨatsika ke paɨmetɨ ha muyukwewi 
Hauri Weekamepa Witsariéya ki 
mɨkuˀuitɨatɨkatsíe ha kwewietɨ xeiwiita-
ari pɨxeɨri 687,398.08 litros 

Hauri Weekamepataari ˀuuximayátsika hakeewa memeuyenenetɨwa

3.2.1
ˀInɨatsika ke meyupaɨmetɨ kiekataari 
pareewiya memanunakixɨ miyétua 
Wararakaara Hauri Weekamepa 

Teɨtéri 1,416,971 meyupaɨmetɨ tix-
aɨtɨtsíe Wararakaara Hauri Weekamepa 
pareewiyaya mepɨteˀunakixɨ

3.2.2

Tasa de variación de la cantidad de 
servicios universitarios que brinda 
la Wararakaara Hauri Weekamepa.

ˀInɨatsika ke paɨmeme pareewiya 
mɨyétua Wararakaara Hauri Weeka-
mepa 

La Wararakaara Hauri Weekamepa 
ofreció 201 servicios de extensión uni-
versitaria en las siguientes categorías:
Warakara Hauri Weekamepa pɨyétua 
201 ˀuuximayátsika ˀiikɨtsíe timieme:

•	 ˀUayetɨarika 
•	  ˀɨḱitɨarika  
•	 Teɨtsiya 
•	 Nutuixipiya 
•	 Waikari  ˀɨḱitɨarika  
•	 ˀAixɨ tuukari weewiyarika 
•	 Xatsika mɨyutanɨˀawa kiekarípa 
naanaimarika manukayunekɨ 

# Tiˀinɨnɨataame ke mɨtitewá 2023 wiitaari mayexɨ ́ˀinɨataame ke 
mɨtiheekɨatákai 

ˀUuximayátsika mɨyɨhɨi kuruuxite yuhɨkɨáte teyumayɨíriwaaméte metá kiekátaari tiwa-
mayɨiya wahamatɨa 

3.3.1
ˀInɨatsika Wararakaara Hauri 
Weekamepa kehate kuruxite waha-
matɨa ˀuuximayátsika mɨhɨi 

Wararakaara Hauri Weekamepa pɨyɨnɨi 
625 meyupaɨmeme wahamatɨa kuruxite 
yuhɨɨkɨate teyumayɨiriwaaméte metá 
kiekátaari tiwamayɨiya, yunaitɨ pareewi-
ya memɨyewenatɨkɨɨnekɨ kiekarípa ˀuuxi 
mɨranutineika ˀaixɨ meteˀakayuruwatɨ

ˀƗḱitɨarika meuyuxeiyanikɨ

3.4.1
ˀInɨatsika ke meyupaɨmetɨ me-
mayukaˀutɨa Wararakaara Hauri 
Weekamepa 

Wararakaara Hauri Weekamepa me-
payukaˀutɨa 335,538 teyuˀɨḱitɨwaamete, 
56.53% mepɨyupaɨme haikaˀɨḱitɨarikapa 
memanutahaxɨa, 41.29% Hauri Weeka-
mepa metá 2.18%  Tatari Weekamepa  
tsiere Tsauri Weekamepa.

3.4.2

ˀInɨatsika ke meyupaɨmetɨ 
heekɨákamekɨ ˀaixɨ  ˀɨḱitɨarika tsíe 
memayetei Wararakaara Hauri 
Weekamepa

Yunaitɨ ke meyupaɨmetɨ memɨteyuˀɨkitɨa 
Wararakaara Hauri Weekamepa, maana 
127,307 meˀinɨaritɨ mepayetéi Hauri 
Weekamepa,  Tatari Weekamepa  ya 
Tsauri Weekamepa  ˀɨḱitɨarika yari teke-
mekɨ ˀaixɨ mɨreyuweena hetsíe. Xewítɨ 
kuruuxi teewa ˀuweétɨ paɨ niuki mɨtiunɨ 
kename yemekɨ ˀaixɨ ˀánene.

3.4.3

ˀInɨatsika ke meyupaɨmetɨ 
teyuˀɨḱitɨwaamete ˀaixɨ 
memɨkatekuweewere memayu-
kaˀutɨa mɨ ri ta ke meyupaɨmetɨ 
memutanakiˀeriwaxɨ

Tuukari manayetuiya  ˀɨḱitɨarika  
memɨˀúnie memayukaˀutɨaxɨanikɨ 
UdeG 2023 wiyaritsie, ˀeena ˀi 2,050 
meyupaɨmetɨ mepayukaˀutɨa teɨtéri ˀaixɨ 
memɨkatehekuweewere, ya ri ta naime 
meteˀayeˀatɨaka meputanakiˀériwaxɨ 853. 

3.4.4

ˀInɨatsika ke meyupaɨmetɨ 
teyuˀɨkitɨwaamete weri ˀanekɨa 
memɨyuxeiya memayukaˀutɨa mɨ ri 
ta ke meyupaɨmetɨ memutanakiˀeri-
waxɨ 

2023 wiitaari, mepayukaˀutɨa 29,418 
meyupaɨmetɨ ke hate haweeri ˀanekɨa 
meyuxeiyatɨ  ˀɨḱitɨarika  memɨˀúnie, 
maana 11,692 meyupaɨmeteɨ naime 
meteˀayeˀatɨaka meputanakiˀeriwaxɨ. 
Ke ˀakuˀanetɨ haweeri ˀanekɨa pɨyuxei-
yani pɨranuyɨne:

•	 Tumiini yakɨ paɨ ˀiiwatɨ 
•	 ˀUkiraáwetsiixi kwi ˀamemɨyumate 
•	 Maatɨari kiekátaari 
•	 Tekwikwikate 
•	 Teɨtéri tumiini ˀuuximayátsika 
memɨkaheuxeiya merikɨ ta yuˀiwaáma 
memɨwakuyatsa 
•	 Meyuxexúitɨ yuniwéma memɨwareu-
weeriya 
•	 Teɨtéri yuˀuuximayátsika meˀayexei-
yatɨ memukwi waniwéma 

Teɨtéri wanaanaimárika mɨkaxuawenikɨ, memɨpareewiyakakɨ, mɨxanetsiekakɨ metá 
muyukuxatanikɨ.

3.5.1

ˀInɨatsika yunaitɨ ke memɨyɨpaɨme 
teɨtéri Hauri Weekamepataari mɨ ri 
ta ke meyɨpaɨmetɨ memuyutixane-
taxɨ menanaimarietɨ ke memɨteti-
tamexikɨ 

Wararakaara Hauwerikamepa 
pɨwawima 353,540 tɨriyama, mɨɨkɨ ri 
teyuˀɨkitɨwaamete, mayɨítari ˀuux-
imayátaamete metá teˀɨḱitaamete; 
maana, 2023 wiitaaritsie, 1,115 
meyupaɨmetɨ mepuyutaxanetaxɨ Unidad 
para la Igualdad hetsɨa, memɨnanaima-
riekaikɨ ke memɨtitamexikɨ (ˀukári, 
ˀukítsi ya ke tiita tsepá)

Mayukumaiká yeiyaritɨ́arika

Hauri Weekamepa memɨhɨki

4.1.1

ˀInɨatsika yunaitɨ ke memɨyupaɨme 
teɨtéri kumunira Hauri Weekamepa 
kiekátaari yamemutiyuane kename 
Wararakaara Hauri Weekamepa 
metawiya ˀiikɨ memɨwarutiˀiwaw-
iyaxɨtsie.

Mutaine Encuesta de Percepción Uni-
versitaria, xeiwaxayari kumunira Hauri 
Weekamepa memɨtawiya, memutaine 
haikatewiyari heimana taamámata 
meputiyuane kename yemekɨ ˀaixɨ me-
teuˀerie leones negros memɨkitɨni.  

# Tiˀinɨnɨataame ke mɨtitewá 2023 wiitaari mayexɨ ́ˀinɨataame ke 
mɨtiheekɨatákai 

Yeiyari meuyuxeiyanikɨ

4.2.1

ˀInɨatsika ke meyupaɨmetɨ teɨtéri 
xeiwiitaari manuyeyeikatsie 
memutaˀaxe eventos artíticos mɨɨkɨ 
ri yeiyari yɨɨraritɨarikatsie timieme 
Hauwerikamepa Witsariéya meti-
nenetɨwatsie.

2023  wiitaariyaritsie, 945,381 teɨtéri 
mepeukɨkɨnixɨa evento artístico ya tɨni 
yeiyari yɨɨraritɨarika mɨrayutinetɨat-
sie Wararakaara Hauri Weekamepa 
miweewitsie. 

4.2.2

ˀInɨatsika ke meyupaɨmetɨ teɨtéri 
kumunira heuwerikamepa kiekáta-
ari xeiwiitaari manuyeyeikatsie 
yamemɨteheyexeiya mayɨitɨarika 
artística metá yeiyari yɨɨraritɨ́ari-
katsie timieme Hauri Weekamepa 
Witsayarietsíe mɨtiweewiwa.

112, 045 Kumunirá Hauri Weekamepa 
kiekátaari ya mepɨteˀeyexeiya metá ya 
meteiweiya yu-artista, yunɨawari ya tɨni 
ya meteweewie evento artístico ya tɨni 
yeiyari yɨɨraritɨ́arika Hauri Weekamepa 
Witsayaritsie memetinenetɨwa. 

ˀIitsɨkamepa ke mɨtiyuˀuuximayáta

4.3.1

ˀInɨatsika ke yupaɨmemekɨ 
ˀiitsɨkamepa ke mɨtikuˀuximayá ˀaixɨ 
mitikunanake naimetsie procesos 
ˀiitsɨkamepa mɨkumaiwatsie.

Wararakaara Hauri Weekamepa ˀaixɨ 
putiyuri ˀaɨxɨwime macroprocesos  
kɨmaana  kanayeitɨani procesos ˀaixɨ 
maatsi ˀáneneme metá estandarizados 
yunaime Hauri Weekamepa Wit-
sarieyatsíe memɨtehawiya. 

•	 Meˀutanakiˀeriwáxɨ memanutayaxé: 
yuxapáte intenert hetsíe mepɨtehenɨˀa
•	 Credencial: yapauka puyutiweewiya 
QR heuyutinɨitɨatɨ maana mɨtiuxeiya 
mɨyɨwe naime tiyuˀɨḱitɨwaametsie 
timieme. 
•	 Yuˀɨḱitɨarika  memanayenɨtsa: 
internet hetsíe yuxapáte yapauka ˀaixɨ 
memetiyuruwa yutiituru memɨwayehu-
riexɨanikɨ. 
•	 Titulación: Interne hetsíe sistema 
puyutaweewi maanaˀi título puyutaˀi-
wawanikɨ metá manayeneikanikɨ 
•	 Credencial App Soy UdeG: Makina 
maiyá ta credencial peyuxeiya  kɨmaa-
na  Hauri Weekamepa kuraarutana 
meutahakeni metá  kɨmaana  yaakɨ mɨ-
tiwiyarieka hakeewa Hauri Weekamepa 
paɨ mɨreikunɨtsa hetsíe. 

